
ᓯᕗᓕᖅᑎᓄᑦ ᓇᐃᓕᒋᐊᖓᔪᖅ ᐅᓂᒃᑳᖅ  
 
ᑲᓇᑕᒥ ᑲᑎᖅᓱᖓᔪᑦ ᖃᐅᔨᓴᖅᑐᑦ ᐱᑕᖃᓕᒻᒪᖔᑦ ᓯᓚᐃᓐᓇᕆᔭᑦᑕ ᐊᓯᔾᔨᕈᑎᒋᔭᖏᓂᒃ (CANDAC) ᑲᔪᓰᓐᓇᖅᐳᖅ ᐊᐅᓚᑕᐅᓪᓗᓂ 
ᐊᑖᒍᑦ ᑮᓇᐅᔭᑦ ᑐᓂᔭᐅᓂᑰᔪᑦ ᐅᑯᓄᖓ ᓄᓇᒥᐅᑕᓄᑦ ᖃᐅᔨᓴᐃᓃᑦ ᓴᓇᔪᓕᕆᔨᔾᔪᐊᑦ ᖃᐅᔨᓴᖅᑎᖏᓄᑦ ᑲᑎᒪᔨᑦ (NSERC) ᑲᓇᑕᐅᑉ 
ᓯᓚᓕᕆᓂᖅ ᓯᓚᐃᓐᓇᒻᒨᖓᔪᓄᓪᓗ ᖃᐃᔨᓴᐃᓃᑦ (CCAR) ᐊᑎᖃᖅᑎᑕᖅ “ᖃᐅᔨᓵᖅ ᐊᒃᑐᐊᓂᖃᖅᑐᖅ ᖁᒃᑎᒃᑑᑉ ᐅᑭᐅᖅᑕᖅᑐᐊᑕ 
ᐊᕙᑎᐊᑕ ᓯᓚᐃᓐᓇᖓᓂᒃ ᖃᐅᔨᓴᕝᕕᒃ ᕿᒥᕐᕈᐃᕝᕕᖓ (PEARL): ᑲᐴᖅᑕᖅᖢᒍ ᓯᓚᐅᑉ ᑭᒡᓕᖓ ᖁᑦᑎᒃᑑᑉ ᐅᑭᐅᖅᑕᖅᑐᐊ (PAHA)”, 
ᑮᓇᐅᔭᖃᖅᑎᑕᐅᔪᒧᑦ ᑕᑯᒃᓴᐅᑎᑕᕗᑦ ᐅᖓᕙᕆᐊᖅᑕᐅᑎᓪᓗᒍ ᐅᑭᐊᒃᓵᖓᓄᑦ 2019. ᑖᓐᓇ PAHA ᑮᓇᐅᔭᖅ ᐱᔪᓐᓇᖅᑎᑦᑎᔪᖅ 
ᑎᒥᖓᓂᒃ CANDAC ᑲᔪᓰᓐᓇᖅᑎᑦᑎᓂᒻᒥᒃ ᐊᖏᔪᒥᒃ ᐃᓄᖃᖅᑎᑦᑎᓂᒻᒥᒃ ᔪᕇᑲᒥᑦ ᐃᒻᒪᖄ 737 ᐃᓅᑉ ᐅᓪᓗᖁᑎᖏᓂᒃ ᔪᕇᑲᒥᑦ 
ᐊᕐᕌᒍᐊᓄᑦ 2018, ᐊᖏᓕᒋᐊᖅᑐᖅ 70 ᐃᓅᑉ ᐅᓪᓗᖁᑎᖏᓂᒃ ᑕᐃᑲᙵᑦ 2017. ᐅᓪᓗᒥ ᓵᙵᔭᖃᓕᕆᕗᒍᑦ ᑮᓇᐅᔭᖃᖏᓐᓂᒻᒥᒃ 
ᓇᓗᓈᕿᓂᐊᑕ ᐅᑭᐊᒃᓵᑉ 2019 ᐅᖓᑖᓄᑦ ᐅᑕᖅᑭᐋᖃᒧᑦ ᑐᕌᖓᔪᒥᒃ ᑲᓇᑕᐅᑉ ᒐᕙᒪᑐᖃᒃᑯᖏᑕ ᐅᖃᐅᓯᖃᓐᓂᖏᓂᒃ ᑮᓇᐅᔭᓂᒃ 
ᒪᓂᒻᒪᐃᔭᖃᓐᓂᖏᓄᑦ. ᑕᐃᒪᐃᓯᒪᓂᐊᓄᑦ ᐊᕐᕌᒍᒐᓵᔾᔪᓐᓄᑦ ᐊᓂᒍᖅᑐᓄᑦ, ᑕᒪᐃᓐᓂᐋᓗᒃ ᑐᑭᓯᐅᒪᖃᑎᒌᒍᑎᑦ ᐊᖏᖃᑎᒌᒍᑎᑦ (MoUs) 
ᐊᕙᑎᓕᕆᔨᑦ ᓯᓚᐅᑉ ᐊᔾᔨᒋᔪᓐᓃᓐᓂᐊᓄᑦ ᑲᓇᑕᒥ (ECCC) ᐱᔭᕇᖅᓯᒪᕗᑦ ᑭᓯᐊᓂᓕ ᑖᓐᓇ ᐊᖏᔪᐋᓘᓗᓂ ᐃᓗᐊᙱᓕᐅᕆᓗᓂ 
ᓴᖅᑭᓯᒪᓗᐊᙱᑦᑐᖅ ᐅᓪᓗᒥᒧᑦ.  
 
ᐊᐅᓚᓂᕗᑦ ᓱᕐᕌᓗᐊᖅᓯᒪᔪᓐᓃᖅᑐᖅ ᐃᒻᒪᖄ 330 ᐃᓄᒻᒧᑦ ᐊᐅᓚᑕᐅᔭᕆᐊᖃᖅᑐᑦ ᐅᓪᓗᖁᑎᕗᑦ ᐊᕐᕌᒍᑕᒫᖅ ᑲᔪᓯᓪᓗᑎᒍᓪᓗ 
ᐅᐸᒃᓯᒪᔭᕆᐊᖃᙱᑦᑐᑦ ᐊᐅᓚᑕᐅᓪᓗᑎᒃ ᑕᒫᙵᑦ ᐊᔪᖏᑕᓕᒫᕗᑦ. ᐅᓪᓗᖁᑎᕗᑦ ᐃᖅᑲᓇᐃᔭᑎᖃᖅᖢᑕ ᑕᑉᐹᓂ ᐃᒻᒪᖄ 
ᖁᑦᑎᒋᐊᖅᓯᒪᕗᖅ 10% ᐊᕐᕌᒎᔪᒥᒃ, ᐱᓪᓗᒍ ᐃᓗᐃᑦᑑᔪᖅ ᐊᐅᓚᑦᑎᔪᑦ ᑲᒪᒋᔭᐅᓂᖏᓄᑦ ᐊᒻᒪᑦᑕᐅᖅ ᐅᓄᖅᓯᒋᐊᕆᔭᑦ ᐅᓪᓗᖏᑦ 
ᐊᓂᒍᐄᓇᓱᒃᑐᑦ ᐃᓕᓐᓂᐊᖅᑏᑦ ᐃᓕᓴᖅᑐᓄᑦ. ᑲᔪᓰᓐᓇᖅᑐᒍᑦ ᐱᓕᕆᐋᖃᓐᓂᑦᑎᓐᓄᑦ ᖃᐅᔨᓵᕆᔭᑦᑎᓐᓄᑦ ᓇᓗᓇᐃᖅᑐᑦ 
ᑐᖅᑯᖅᐸᓪᓕᐊᓐᓄᑎᒍᑦ ᑲᓇᑕᒥ ᓄᓇᔾᔪᐊᒻᒥᓗ ᖃᐅᔨᓴᖅᑏᑦ ᑐᖅᑯᐃᕝᕕᖏᑕ ᖃᕆᓴᐅᔭᖃᕝᕕᖏᓄᑦ. ᖁᒃᑎᒃᑑᑉ ᓯᕿᓐᓂᕆᐊᕈᑖᑕ 
ᖃᐅᔨᓴᓐᓂᖓ ᐱᓕᕆᔭᐅᓚᐅᖅᐳᖅ ᑲᑐᔾᔨᖃᑎᖃᖅᖢᑎᒃ ᓯᓚᐃᓐᓇᐅᑉ ᐃᓕᖅᑯᓯᕆᔮᓄᑦ ᖃᐅᔨᓴᕈᑖ (ACE) ᖁᒻᒧᒃᑎᑕᐅᓯᒪᔪᒧᑦ 
ᑕᒻᒪᖅᓯᒪᖏᓐᓂᖏᓄᑦ ᖃᐅᔨᓵᖃᓐᓂᖅ ᐱᓕᕆᐋᖑᓛᖅᑐᖅ ᐃᓱᓕᓕᕈᓂ ᐅᑭᐋᖅ − ᐅᐱᕐᖓᒃᓴᓕᓵᓐᓂᐊᒍᑦ. 
 
ᐊᕐᕌᒍᐊᓂ 2018, ᑕᑉᐱᑯᖓ ᕿᒥᕐᕈᐃᕝᕕᒻᒧᑦ ᑎᑭᑕᐅᓪᓗᑕ 20 ᐳᓛᕆᐊᖅᑐᓄᑦ, 9 ᐃᓕᓐᓂᐊᖅᑎᐆᓪᓗᑎᒃ (ᐅᐃᒍᖓ ᐃ). ᖄᒃᑲᓐᓂᐊᒍᑦ, 
ᑲᔪᓰᓐᓇᖅᐳᒍᑦ ᓴᖅᑮᕙᓪᓕᐊᖏᓐᓇᖅᖢᑕ ᖃᐅᔨᓵᓄᑦ ᑎᑎᕋᖅᑕᐅᔪᓂᒃ ᖃᐅᔨᓴᖅᑎᐅᖃᑎᒧᑦ−ᐅᖃᓕᒫᒐᑎᒍᑦ ᑎᑎᕋᖅᓯᒪᔪᓂᒃ ᐊᒻᒪᓗ 
ᐊᒥᓱᐋᓗᖕᓂᑦ ᐅᓂᒃᑳᕆᐊᖅᑐᕝᕕᖃᓲᖑᔪᒍᑦ ᑲᓇᑕᒥ ᓄᓇᔾᔪᐊᒥᓪᓗ ᑲᑎᒪᔾᔪᐊᓐᓂᓐᓄᑦ ᐃᓕᓐᓂᐊᕋᓲᑎᓄᓪᓗ ᑲᑎᒪᓂᓐᓄᑦ (ᐅᐃᒍᖓ 
ᐊ), ᐃᓚᒋᔭᐅᓪᓗᑕᓗ ᐊᒥᓱᐋᓗᖕᓄᑦ ᐅᓄᖅᑐᓄᑦ−ᓄᓇᔾᔪᐋᖑᖃᑎᒌᓄᑦ ᐅᑭᐅᖅᑕᖅᑐᒥ ᖃᐅᔨᓵᖃᖅᑐᑦ ᑲᑐᔾᔨᔪᑦ ᐱᓕᕆᓂᒻᒥᒍᑦ ᓲᓪᓗᓕ 
ᑖᓐᓇ SAON, ᑲᔪᓰᓐᓇᖅᑐᖅ ᐅᑭᐅᖅᑕᖅᑑᑉ ᐅᔾᔨᖅᓴᐃᔾᔪᑖ ᑲᑎᖅᓱᖓᕝᕕᒃ, ᐊᒻᒪᓗ IASOA, ᓄᓇᔾᔪᐊᒻᒥ ᐅᑭᐅᖅᑕᖅᑑᑉ ᐃᓕᖅᑯᓯᖏᑦ 
ᐅᔾᔨᖅᓵᖃᓐᓂᒻᒧᑦ ᓴᓚᐃᓐᓇᐅᑉ ᑭᒡᓕᐋᓂᒃ. 
 
CANDAC ᑲᔪᓰᓐᓇᖅᐳᑦ ᐊᑐᐃᓐᓇᐅᑎᑦᑎᓂᒻᒥᒃ ᓱᓇᒃᑯᑖᓂᒃ ᐃᓕᓴᐃᔨᕗᑦ ᖃᕆᓴᐅᔭᐅᑉ ᐃᑭᐊᖅᑭᖕᐊᒍᑦ ᐅᕙᓂ (http://www.candac.ca) 
ᐊᒻᒪᑦᑕᐅᖅ ᑲᔪᓰᓐᓇᖢᑕ ᐃᓚᐅᖃᑦᑕᓐᓂᒻᒥᒃ ᐃᓕᓴᐃᔩᑦ ᐃᓕᓐᓂᐊᕈᑎᖏᑕ ᑲᑎᒪᔾᔪᐊᕈᑎᖏᓄᑦ ᖃᐅᔨᓴᐃᓃᑦ ᑐᓴᕆᐊᖅᑎᑦᑎᓂᖏᓄᑦ 
ᑲᑎᒪᑎᑦᑎᔭᕌᖓᑕᓗ ᐃᓕᓐᓂᐊᖅᑎᓄᑦ.  
 
ᐊᕐᕌᒍᒥ 2018 ᑮᓇᐅᔭᖁᑎᕗᑦ ᐱᕕᖃᖅᑎᑦᑎᕗᑦ ᑲᔪᓰᓐᓇᖅᑎᑦᑎᓂᒻᒥᒃ ᐅᓪᓗᑦ ᐊᒥᓲᓂᖏᓂᒃ ᐊᐅᓚᑦᑎᔨᖃᕆᐊᖃᓲᑦ ᑎᑭᖢᒍ 339 
ᐊᔾᔨᐸᓗᓪᓗᐊᕆᔮ ᐊᑐᒐᔪᓲᑦᑕ ᐊᑐᓕᕌᖓᑦᑕ ᑮᓇᐅᔭᖁᑎᖏᓐᓂᒃ PAHA. ᐅᓪᓗᒥ ᑮᓇᐅᔭᖁᑎᕗᑦ ᑲᔪᓰᓇᖅᑐᖅ ᐊᒥᒐᓗᐋᖅᖢᓂ 
ᓴᖅᑮᒃᑲᓐᓂᕆᐊᒥᒃ ᐃᓄᖃᐄᓐᓇᖅᑐᒥᒃ ᑕᐃᒪᙵᓕᒫᖅ ᐊᐅᓚᑕᐅᔪᒥᒃ ᖃᐅᔨᓵᖃᕝᕕᕗᑦ. ᐱᓕᕆᐋᖃᕆᓪᓗᑕ ᐅᖓᕙᖅᓯᒪᔪᓂᒃ ᐊᐅᔮᒍᑦ 
ᐅᑭᐊᒃᓵᖓᒍᓪᓗ ᐱᓕᕆᓂᑦᑎᓐᓂᒃ ᐊᐅᓚᓐᓇᓱᒃᖢᒋᑦ ᖃᐅᔨᓴᕈᑎᕗᑦ, ᓄᑖᓂᒃ ᐃᓚᒋᔭᐅᓕᓵᖅᑐᓂᒃ ᑖᔅᓱᒧᖓ CANDAC ᑕᑯᔭᖅᑐᖅᑎᑦᑎᓪᓗᑕ 
ᔪᕇᑲᒧᑦ, ᐋᖅᑭᒋᐊᕆᐊᓕᕗᓪᓗ ᑲᒪᒋᓪᓗᑎᒍᑦ. 
 
CANDAC ᖃᐅᔨᓴᕈᑎᖏᑦ ᐊᐅᓚᐃᓐᓇᖅᐳᑦ ᓂᕆᐅᒋᔭᐅᔪᑎᑐᑦ ᑕᐃᑲᙵᓂᓪᓗ ᓱᕋᒃᑐᖃᒃᑲᓐᓂᖅᓯᒪᓇᓂ ᖃᐅᔨᓴᕈᑎᑦᑎᓐᓂᒃ ᑕᐃᑲᙵᑦ 
ᐊᕐᕌᒍᐊᑕ 2018. ᑲᔪᓰᓐᓇᖅᑐᒍᑦ ᐱᐅᓯᒋᐊᕆᕙᓪᓕᐊᓂᒻᒥᒃ ᖃᐅᔨᓴᕈᑎᑦᑎᓐᓂᒃ ᓈᒻᒪᓕᑐᐊᕌᖓᑦ ᐱᔭᒃᓴᑦᑎᒍᑦ. ᐊᕐᕌᒎᔪᒥᒃ, ᑖᒃᑯᐊ 
ᑐᙵᕕᒃᓴᖅ ᓄᓇᐅᑉ ᖄᖓᓂ ᐊᑭᖕᒥᒃᑕᒧᑦ ᑲᑎᖅᓱᖓᔪᑦ ᓇᓗᓇᐃᖅᓯᔾᔪᑏᑦ ᓄᑖᓄᑦ ᑭᖑᕝᕕᖅᑕᐅᓚᐅᒻᒪᑕ ᐃᓚᒋᖃᓯᐅᑎᓪᓗᒍ 
ᐊᕐᕌᒍᖓ ᖁᒃᑎᒃᑑᑉ ᐅᑭᐅᖅᑕᖅᑐᐊᓂ ᓇᓚᐅᑦᑖᖃᓐᓂᖅ (YOPP) ᐱᓕᕆᓂᕗᑦ ᐃᑲᔪᖅᑕᐅᓂᖃᓲᖅ ᑖᔅᓱᒧᖓ ᑲᓇᑕᐅᑉ ᑕᕆᐅᖏᑦ 
ᓯᓚᐃᓐᓇᐅᓪᓗ ᑭᒡᓕᖓᓄᑦ ᖃᐅᔨᓴᖅᑏᑦ (NOAA) ᑲᑐᔾᔨᖃᑎᑦᑎᓐᓄᑦ.  
 
ᑲᔪᓰᓐᓇᖅᑐᒍᑦ ᐃᒃᐱᒋᔭᖃᖃᑦᑕᖅᖢᑕ ᐊᑐᖅᑕᐅᒐᔪᓲᓂᒃ ᓵᙵᔭᒃᓴᓂᒃ ᐱᖃᓯᐅᑎᔪᑦ ᓄᖅᑲᖅᑕᓲᖑᓂᖏᑦ ᐃᖅᑲᓇᐃᔭᖅᑎᑦ, ᐱᖃᓯᐅᑎᔪᑦ 
ᐊᐅᓚᑦᑎᔨᕗᑦ, ᐊᓂᒍᐃᓇᓱᒃᑐᑦ ᐃᓕᓐᓂᐊᖅᑏᑦ, ᖃᐅᔨᓴᕈᑎᓄᑦ ᐃᓕᓴᐃᔨᓂᒡᓗ. ᑲᑐᔾᔨᖃᑎᒌᒃᑎᐅᓪᓗᑕ, ᑲᔪᓰᓐᓇᖅᑐᒍᑦ ᐱᓕᕇᓐᓇᖅᖢᑕ 
ᑲᒪᒋᓇᓱᒃᐸᒃᖢᒋᑦ ᐊᐅᓚᔪᑦ ᖃᐅᔨᓴᐅᑏᑦ ᓄᑖᓂᒃ ᖃᐅᔨᓴᕈᑎᓂᒃ ᐃᓚᓯᕙᒃᖢᑕ ᐃᑲᔪᓐᓂᐊᖅᑐᑦ ᐊᑑᑎᖃᓐᓂᑦᑎᓐᓄᑦ ᖃᐅᔨᓴᐃᔨᑦᑕᓗ 
ᓴᖅᑮᕙᓪᓕᐊᓂᖏᓄᑦ. ᐊᕐᕌᒍᒧᑦ 2019 ᓂᕆᐅᑉᐳᒍᑦ ᐊᒋᔪᐋᓗᖕᒥᒃ ᐱᓕᕆᓂᒻᒥᒃ ᑲᔪᓯᑎᑦᑎᓂᐊᓐᓂᒻᒥᒃ ᐱᓕᕆᐋᕗᑦ ᐊᒃᓱᕈᐋᕆᓗᒋᑦ  

ᓄᑖᕈᕋᓱᒡᓗᒍ ᐱᐅᓯᒋᐊᕋᓱᒡᓗᒋᓪᓗ ᐊᐅᓚᑕᕗᑦ ᑕᑉᐱᑲᓂ PEARL ᐊᐅᓚᑕᑦᑎᓐᓂᒃ ᓴᖅᑭᑉᐸᓪᓕᐊᔭᕗᓪᓗ ᖃᐅᔨᓴᓐᓂᒃᑯᑦ. ᕿᓃᓐᓇᖅᐳᒍᑦ 
ᑮᓇᐅᔭᖁᑎᒃᓴᓂᒃ ᑲᔪᓯᑎᑦᑎᔪᒪᓂᒻᒧᑦ ᑐᓴᐅᒪᑎᑦᑎᓂᒻᒥᒃ ᖃᓄᐃᓕᕈᑎᑦᑎᓐᓂᒃ ᓄᓇᕘᑉ ᓄᓇᓕᒋᔭᖏᓄᑦ.  

ᐱᒋᐊᕈᑎᒋᔮ 
 
2018 ᐊᕝᕕᓂᓕᐅᓕᖅᑐᖅ ᐊᕐᕌᒍᓂᒃ ᐃᓗᐃᑦᑐᐸᓘᓪᓗᒍ ᐊᐅᓚᓂᕆᔮ ᑲᓇᑕᒥ ᑲᑎᖅᓱᖓᔪᑦ ᖃᐅᔨᓴᖅᑐᑦ ᐱᑕᖃᓕᒻᒪᖔᑦ 
ᓯᓚᐃᓐᓇᕆᔭᑦᑕ ᐊᓯᔾᔨᕈᑎᒋᔭᖏᓂᒃ (CANDAC) ᑕᑉᐱᑲᓂ ᖁᒃᑎᒃᑑᑉ ᐅᑭᐅᖅᑕᖅᑐᐊᑕ ᐊᕙᑎᐊᑕ ᓯᓚᐃᓐᓇᖓᓂᒃ ᖃᐅᔨᓴᕝᕕᒃ 
ᕿᒥᕐᕈᐃᕝᕕᖓ (PEARL) ᑭᖑᓂᑦᑎᐊᖓᒍᑦ ᐱᔭᐅᓚᐅᖅᑎᓪᓗᒋᑦ ᑭᖑᓂᐋᓄᑦ ᑮᓇᐅᔭᖁᑎᒃᓴᖏᑦ ᐊᑖᒍᑦ ᑖᒃᑯᐊ ᓄᓇᒥᐅᑕᓄᑦ 
ᖃᐅᔨᓴᐃᓃᑦ ᓴᓇᔪᓕᕆᔨᔾᔪᐊᑦ ᖃᐅᔨᓴᖅᑎᖏᓄᑦ ᑲᑎᒪᔨᑦ ᑲᓇᑕᒥ (NSERC) ᑲᓇᑕᐅᑉ ᓯᓚᓕᕆᓂᖅ ᓯᓚᐃᓐᓇᒻᒨᖓᔪᓄᓪᓗ 
ᖃᐃᔨᓴᐃᓃᑦ (CCAR) ᐱᓕᕆᐋᖃᓐᓂᖓᒍᑦ. ᐱᓕᕆᓂᕗᑦ ᖃᐅᔨᓵᖃᖅᑐᖅ ᐊᑎᖃᖅᖢᓂ: ᑲᐴᖅᑕᖅᖢᒍ ᓯᓚᐅᑉ ᑭᒡᓕᖓ ᖁᑦᑎᒃᑑᑉ 
ᐅᑭᐅᖅᑕᖅᑐᐊ (PAHA) ᑕᑯᒃᓴᐅᑎᑦᑎᓯᒪᕗᖅ ᑲᔪᓰᓐᓇᖅᑎᓪᓗᑕ ᐊᑐᓛᖑᔪᓄᑦ ᖃᐅᔨᓵᕆᔭᑦᑕ ᓇᓗᓇᐃᕈᑎᖏᓂᒃ ᑲᔪᓯᑎᑦᑎᕗᖅ 
ᑲᒪᒋᔭᖃᓐᓂᒻᒥᒃ ᐱᐅᓯᒋᐋᕆᓂᒻᒥᓪᓗ ᖃᐅᔨᓴᕈᑎᑦᑎᓐᓂᒃ. ᐅᑭᐊᒃᓵᖓᒍᑦ 2018, ᐃᓕᓴᐃᔨᔾᔪᐊᒻᒪᕆᒃ ᔭᐃᒥᔅ ᑐᕌᒪᓐᑦ ᑕᕝᕙᙵᑦ 
ᑖᓪᕼᐊᐅᓯ ᓯᓚᑦᑐᖅᓴᕝᕕᒡᔪᐊᖓᓂᒃ ᑐᓐᓂᖅᓴᐃᕙᓪᓕᐊᓕᖅᖢᓂ ᑲᒪᒋᔭᕆᐊᖃᓲᖏᑕ ᐃᓂᖓᓃᑦᑑᑉ PAHA ᖃᐅᔨᓴᖅᑎᓪᓗᐊᑕᐆᑉ (PI) 
ᐆᒧᖓ ᐃᓕᓴᐃᔨᔾᔪᐊᒻᒪᕆᒃ ᑭᒻᐳᓕ ᓯᑐᕌᖕ ᓯᓚᑦᑐᖅᓴᕝᕕᒡᔪᐊᖓᑕ ᑐᕌᓐᑑᑉ, ᑐᖓᓕᐅᓪᓗᓂ ᖃᐅᔨᓴᖅᑎᓪᓗᐊᑕᐅᓯᒪᔪᖅ.  
   
ᐊᕐᕌᒍᐊᓂ 2018, ᑕᒪᒻᒥᒃᑲᓴᑦᑎᐊᖅ ᐊᑕᐅᓯᑎᐊᖅ ᖃᐅᔨᓴᐅᑎᕗᑦ ᐊᐅᓚᓐᓂᓕᒫᐸᓗᒃᖢᑎᒃ ᖃᐅᔨᓵᖃᓚᐅᖅᑐᑦ ᓇᓪᓕᐊᑐᐃᓐᓇᐅᒍᑎᒃ 
ᐃᒻᒥᒃᑯᑦ ᐊᐅᓚᔪᑦ, ᖁᒻᒧᒃᑎᑕᐅᓯᒪᔪᒧᑦ ᐊᐅᓚᑕᖅ, ᐊᒻᒪᓘᓐᓃᑦ ᐃᓄᖕᒧᑦ ᐊᐅᓚᑕᖅ ᖃᐅᔨᓴᕝᕕᒋᔮᓂ. ᑲᒪᒋᔭᖃᖅᓯᒪᕗᒍᑦ ᐊᔪᓐᓇᑦᑎᒃᑯᑦ, 
ᑲᑐᔾᔨᔭᖃᖅᖢᑕ ᐊᐅᓚᑦᑎᔭᒃᓴᓂᒃ ᐱᓕᕆᔪᓐᓇᖅᑐᑦ ᖃᐅᔨᓴᐅᑎᑦ ᖃᐅᔨᓴᐄᔪᑦ ᑲᑐᔾᔨᔨᑦ ᑲᓇᑕᐅᑉ ᐅᖅᑰᐊᓂ−ᐱᓗᐊᖅᑐᖅ 
ᐊᓂᒍᐄᓕᖅᑐᑦ ᐃᓕᓐᓂᐊᖅᑏᑦ − ᐃᓚᐅᔪᓐᓇᖁᓪᓗᒋᑦ ᐱᓕᕆᐋᖑᓪᓚᕆᒃᑐᒃᑯᑦ ᑲᑎᖅᓱᒐᐅᓂᖏᒍᑦ ᓇᓗᓇᐃᕈᑎᖏᑦ ᐅᐸᒃᓯᒪᔫᑉ 
ᑕᑉᐹᓂ ᐃᑲᔪᖅᖢᓂᒋᑦ. ᐊᕐᕌᒎᔪᒥᒃ ᐊᑐᖅᓯᒪᔭᖃᖅᑐᒍᑦ ᐊᑐᒐᔪᓲᓂᒃ ᐊᒥᓲᓂᓪᓗᐊᖏᓄᑦ ᓇᓪᓕᖅᑐᖅ ᓱᕋᓲᑦ ᓴᓇᐅᒪᔪᑦ ᐊᔪᓕᖅᑐᓪᓗ, 
ᑭᓯᐊᓂ ᐊᐃᑦᑖᖑᒐᓗᐊᖅ, ᐊᒃᓱᐋᓗᒃ ᐊᖏᔪᒥᒃ ᐱᐅᙱᑦᑐᒥᒃ ᖃᕆᓴᐅᔭᑦᑎᓐᓄᑦ ᐊᐃᑦᑐᓪᓗᒃᑕᐅᓪᓗᑕ ᖃᕆᓴᐅᔭᖏᑦ ᐊᔪᓕᖅᖢᑎᒃ 
ᐊᐃᑉᐸᓄᑦ ᖃᐅᔨᓴᕈᑎᑦᑎᓐᓄᑦ. ᐊᒃᓱᐋᓗᒃ ᐱᐅᓂᖄᔾᔪᒃᖢᓂ ᑕᑯᓪᓗᒍ ᑖᓐᓇ ᖃᐅᔨᓴᕈᑎᕗᑦ ᐳᕉᑯ IFS125HR ᕗᐊᕆᔭᐄ ᐊᓯᔾᔩᔪᓄᑦ 
ᓇᓗᓇᐃᖅᓯᔾᔪᑖ ᖃᒻᒪᒃᑕᖅᑐᒃᑯᑦ (FTS) ᑖᓐᓇ ᖁᐱᕐᕆᓂᖓ ᓴᖅᑭᓪᓗᐋᓚᐅᒻᒪᑦ ᑭᖑᓂᐊᑕ ᓯᕿᓂᐅᑉ ᓂᐱᓐᓂᐊᓂᒃ ᑕᐃᒫᒡᓗ 
ᖃᐅᒻᒪᒋᐋᓐᓂᖏᑕ ᖃᐅᔨᓴᕈᑎᖏᑦ ᐊᓯᐅᔨᓇᑎᒍᑦ. ᑕᐃᒪᐄᓚᐅᕋᓂ ᑖᓐᓇ ᖃᐅᔨᓴᕈᑎᒃᑲᓐᓂᕗᑦ ᐊᑎᓕᒃ ᒥᓕᒦᑕ ᐃᖏᐅᓕᒃᑖᒍᑦ ᓄᕗᔭᑦ 
ᖃᐅᔨᓴᕈᑖ (MMCR) ᐃᑭᐊᖅᑭᕕᒻᒨᕈᑖ ᐊᔪᓕᖅᑎᑕᐅᓪᓗᓂ ᑕᐃᒪᐃᖏᓐᓇᓐᓂᐊᕋᓱᒋᔭᖅ ᕖᕗᐊᕆ ᑎᑭᓐᓇᓱᓕᒫᓐᓂᐊᓂᒃ. ᑖᒃᑯᐊ 
ᐱᖁᑎᕗᑦ ᐱᑐᖄᓘᓕᓐᓂᖏᑦ ᐃᓱᒫᓘᑎᒌᓐᓇᖅᑕᕗᑦ ᖃᐅᔨᓵᕇᓐᓇᖃᑦᑕᑦᑎᐊᓕᖅᑕᕗᑦ ᐃᑦᑕᓐᓂᓕᓐᓂᖏᓄᑦ. ᐊᕐᕌᒍᐊᓂ 2018 
ᓄᑖᕈᒃᑲᓐᓂᖅᖢᑎᒍᑦ ᑖᒃᑯᐊ ᓯᓚᐄᓐᓇᒻᒦᑦᑐᓄᑦ ᖃᐅᔨᓴᕈᑎᕗᑦ ᓇᓗᓇᐃᕆᔾᔪᑏᑦ, ᐱᖃᓯᐅᔾᔨᓕᖅᖢᑎᒃ ᐃᒻᒥᒃᑰᖅᑐᒥᒃ ᐊᖏᓕᕇᖓᔪᓄᑦ 
ᖃᐅᔨᓴᐃᔾᔪᑖ ᐊᐅᓚᖃᑦᑕᓐᓂᐊᖅᑐᖅ ᑲᑐᔾᔨᖃᑎᖃᓪᓗᓂ ᐊᖏᓕᒋᐋᕆᓯᒪᔭᑦᑕ PEARL ᓯᓚᓐᓇᒻᒦᑦᑐᓄᑦ ᖃᐅᔨᓴᕈᑖ ᓇᐄᓴᐅᔾᔪᑎᖏᓄᑦ. 
ᐊᐃᑦᑖᖑᒐᓗᐊᖅ, ᑖᓐᓇ ᓯᓚᐃᓐᓇᒻᒥᒃ ᐊᖏᔪᒥᒃ ᖃᐅᒻᒪᒃᑕᖅᑐᒧᑦ ᖃᐅᔨᓴᕈᑖ (AMS) ᓱᓕ ᐱᓕᕆᐋᖑᔭᕆᐊᓕᒃ. ᑕᐃᒪ 
ᓯᕿᓐᓂᕆᐋᕈᑖᒍᑦ ᖃᐅᔨᕈᑎᑦᑎᒍᑦ, ᑖᒃᑯᐊ ᐱᓕᕆᔾᔪᑎᕗᑦ ᐃᓯᑲᖅᑕᖅᑕᐅᓪᓗᑎᒃ ᔪᕇᑲᒧᑦ ᓄᑖᕈᕋᓱᒃᖢᒍ ᑐᑭᒨᖓᓂᖓ ᐃᓕᔭᖅ 
ᑕᕝᕗᖓ ᐳᕉᑯ IFS125HR FTS. ᖁᕕᐊᓱᒃᑐᒍᑦ ᐅᖃᕆᐊᖓᓂᒃ ᑖᓐᓇ ᐊᐅᓚᔭᐅᓯᕆᔮ ᒪᓕᒃᖢᒍ ᑲᔪᓯᑦᑎᐊᓚᐅᖅᑐᖅ ᖃᐅᔨᓴᕈᑖᓗ 
ᐊᐅᓚᔾᔭᒋᐊᓐᓂᖓ ᐱᐅᓯᒋᐊᖅᖢᓂ. ᓄᑖᒥᒃ ᑲᑐᔾᔨᒋᐊᓐᓂᖃᓕᕆᕗᒍᑦ ᓗᒃᑖᖅ ᔨᖕ ᔨᐋᖕ ᑖᒃᑯᓇᓂ ᐳᕆᑎᔅ ᐋᓐᐋᒃᑎᑲᒥ ᕿᒥᕐᕈᐃᔨᑦ 
ᑲᒪᒋᔭᖃᓪᓗᑎᒃ ᐊᐱᑎᒧᑦ ᖃᐅᔨᓴᐄᓂᒻᒥᒃ ᓂᕆᐅᒋᔭᖃᕈᒪᓪᓗᑕ ᑐᑭᓯᕚᓪᓕᖅᑎᑕᐅᓂᒻᒥᒃ ᐊᔾᔨᐅᙱᑦᑑᖑᔭᐅᔭᖅᑐᖅ ᓴᖅᑭᓲᖅ ᑕᐃᔭᖅ 
“ᐳᕈᒦᓐ ᖄᖅᐸᓪᓕᐊᔭᖏᑦ”. ᑕᐃᒪᐃᑦᑐᖃᕌᖓᑦ ᓯᓚᒥᒃ, ᓄᓇᖅᐸᓯᒃᑐᑦ ᐆᔭᐅᓐ ᐃᓚᒋᔭᖏᑦ ᓱᕋᓈᕆᔭᐅᓲᑦ. ᓄᓇᒧᑦ−ᑐᙵᔪᖅ 
ᖃᐅᔨᓴᐅᑎ ᓯᕿᓂᐅᑉ ᐊᓂᑉᐸᓪᓕᐊᔭᖏᓄᑦ ᓴᖅᑮᔭᖃᖅᓯᒪᕗᑦ ᖃᔅᓯᒐᓛᓐᓂᒃ ᑕᐃᒪᐃᑦᑐᓂᒃ ᑭᖑᓂᑦᑎᒍᑦ, ᑭᓯᐊᓂᓕ ᓯᕗᓪᓕᖅᐹᖑᓪᓗᓂ 
ᐱᒋᐋᓐᓂᕗᑦ ᓇᓗᓇᐃᕋᓱᒃᖢᒍ ᖃᖓᒃᑯᑦ ᓴᖅᑭᓲᖑᒻᒪᖔᑕ ᓇᓗᓇᐃᖅᐸᓪᓕᐊᓂᑦᑎᒍᑦ ᐊᐱᓯᒪᓂᐊᑕ ᐃᓕᖅᑯᓯᕆᔭᖏᓐᓂᒃ. ᐊᕐᕌᒎᔪᒥᒃ, 
ᐊᓯᖏᑐᑦ ᐊᕐᕌᒍᑐᑦ, ᓄᑖᓂᒃ ᐱᖓᓱᓂᒃ ᐊᓂᒍᐄᓇᓱᒃᑐᓂᑦ ᐃᓕᓐᓂᐊᖅᑎᓂᒃ ᐅᑭᐅᖅᑕᖅᑐᒥ ᐊᐅᓚᑕᑦᑎᓐᓄᑦ. 
 
ᖃᐅᔨᓴᕈᑎᑦᑎᓐᓄᑦ ᑕᑯᒃᓴᐅᑎᑕᕗᑦ ᓱᓕ ᐅᓪᓗᒥ ᐊᒃᑐᐋᓂᖃᓪᓚᕆᒃᐳᖅ ᓄᓇᔾᔪᐊᒻᒥ ᐱᓕᕆᖃᑎᒋᔭᑦᑎᓐᓄᑦ ᑲᑐᔾᔨᖃᑎᒋᔭᕗᓪᓗ 
ᖃᔅᓯᒐᓚᓐᓂᒃ ᓄᓇᔾᔪᐊᒻᒥᒃ ᖃᐅᔨᓴᕈᑕᐆᔪᓂᒃ ᓲᓪᓗ ᐅᑯᐊ ᑲᑎᓕᒫᖅᑐᑦ ᐆᒪᔪᕕᓃᑦ ᖁᒻᒨᖓᔪᑦ ᖃᐅᔨᓵᓄᑦ ᑲᑎᖅᓱᖓᓂᖓ (TCCON), 
ᐊᒻᒪᑦᑕᐅᖅ ᑖᓐᓇ ᑲᑎᖅᓱᖓᔪᑦ ᕿᓂᖅᓴᐃᓂᒻᒧᑦ ᓯᓚᐃᓐᓇᐅᑉ ᑭᒡᓕᐊᑕ ᐋᖅᑭᐅᒪᓂᐊᑕ ᐊᓯᔾᔨᕈᑎᔪᓄᑦ (NDACC) ᐊᒻᒪ ᑖᓐᓇᑦᑕᐅᖅ 
ᖃᐅᔨᓴᖅᑐᓕᕆᔨᑦ ᑲᑎᒪᔨᕋᓛᖏᑦ ᓯᕿᓂᐅᑉ−ᓄᓇᔾᔪᐊᓪᓗ ᐊᐅᓚᓂᕆᓲᖏᓄᑦ (SCOSTEP) ᑲᔪᓰᓐᓇᕆᔭᖃᖅᑐᑦ ᖃᐅᔨᔪᒪᔭᒥᓂᒃ 
ᐅᓪᓗᒥ ᓴᖅᑭᓲᑦᑎᓐᓄᑦ ᓇᐄᓴᐅᑎᒃᑯᑦ ᖃᐅᔨᓴᐃᓂᒃᑯᓪᓗ. ᑖᓐᓇ PEARL ᑲᔪᓰᓐᓇᖅᑐᖅ ᐊᑑᑎᖃᓛᖑᖃᑕᐅᓪᓗᓂ ᓄᓇᓂᒃ ᑕᒪᒃᑯᓄᖓ 
ᖁᒻᒧᒃᑎᑕᐅᓯᒪᔪᑦ ᑕᒻᒪᖅᓯᒪᖏᓐᓂᖏᓄᑦ, ᑖᓐᓇ ᑲᓇᑕᐅᑉ ᓄᓇᔾᔪᐊᑦᑕ ᓯᓚᑖᓄᑦ ᑎᒥᖓᑦ (CSA) ᑲᔪᓰᓐᓇᒻᒪᑕ ᐃᑲᔪᐃᓪᓗᑎᒃ ᐅᕙᒍᑦ 
ᐱᓕᕆᐋᖏᓐᓂᒃ ᑮᓇᐅᔭᓂᒃ ᑐᓐᓂᖅᓴᐃᓪᓗᑎᒃ ᐱᖁᑎᔾᔪᐊᑦ ᐊᑭᓕᐅᑎᖏᓄᑦ ᐃᑲᔪᐄᔪᒪᓂᒻᒥᒃ ᑲᔪᓯᔪᒥᒃ ᓇᓗᓇᐃᖅᓯᓯᒪᓪᓗᑎᒃ  
ᑖᒃᑯᓄᖓ ᖃᐅᔨᓴᕈᑏᒃ 0PAL ᐊᒻᒪᓗ SAFIRE ᓴᙱᓂᖏᓄᑦ, ᐱᖃᓯᐅᔾᔨᓗᑎᒃ ᑎᓴᒪᒃᑲᓐᓂᓐᓄᑦ ᐊᕐᕌᒍᓄᑦ ᐃᑲᔪᖅᓱᐃᓂᒻᒥᒃ (2018-
2021) ᑖᔅᓱᒧᖓ ᐅᐱᕐᖔᒃᑯᑦ ᑲᓇᑕᐅᑉ ᐅᑭᐅᖅᑕᖅᑑᐊᓂ ACE/OSIRIS ᓱᓕᑦᑎᐊᓐᓂᖏᓄᑦ ᖃᐅᔨᓴᕈᑎᖏᓄᑦ. ᓱᓕ ᐱᖁᑎᑦᑎᓐᓄᑦ 
ᐳᖅᑲᐄᖏᓐᓇᖅᐳᒍᑦ ᑮᓇᐅᔭᓂᒃ ᐱᐅᓯᒋᐋᕋᓱᒃᖢᑎᒍᑦ ᓄᑖᖑᓂᖅᓴᒥᒃ ᓇᒃᑎᓯᒪᖃᑎᒋᒍᑎᒥᒃ ᖃᐅᔨᓴᐅᑎᕗᑦ ᐊᕕᒃᓯᒪᔪᑦ ᑲᑎᙵᔾᔪᑎᓄᑦ 
ᕿᓂᖅᖢᑕ. ᐊᕐᕌᒍᒥ 2018, ᑭᖑᕝᕖᓚᐅᖅᑐᒍᑦ ᖃᔅᓯᐋᔾᔪᓐᓂᒃ ᓇᒃᑎᓯᒪᔾᔪᑎᓄᑦ ᐱᓕᕆᔾᔪᑎᑦᑎᓐᓂᒃ, ᐱᐅᓯᒋᐊᖅᖢᑎᒍᑦ ᖃᓄᐃᖏᓐᓂᐊ, 
ᓱᕐᕌᔪᓐᓇᖏᓐᓂᖓ, ᓂᕆᐅᒋᓛᕗᓪᓗ ᖁᐱᕆᑕᐅᔪᓐᓇᐃᓪᓕᓗᑎᒃ ᖃᕆᓴᐅᔭᑦ ᓇᒃᑎᓯᒪᖃᑎᒌᒃᑐᑦ. ᓱᓕ ᖃᔅᓯᒐᓚᓐᓂᒃ ᖃᐅᔨᓴᐅᑎᓂᒃ 
ᐱᓯᒪᕗᒍᑦ ᐊᓯᑦᑎᓐᓄᑦ ᖃᐅᔨᓴᐅᑎᒋᔭᓂᒃ ᒪᑐᐃᖓᓪᓗᑕᓗ ᐅᖃᐅᓯᖃᖃᑎᒋᔭᐅᓂᒻᒧᑦ ᖃᐅᔨᓴᐅᑎᓂᒃ ᐱᓯᒪᑎᑕᐅᓂᒻᒧᑦ ᐃᓚᒋᔭᐅᖏᑦᑐᑦ 
ᑖᒃᑯᓄᖓ CANDAC/PAHA ᖃᐅᔨᓴᖅᑎᖏᓄᑦ ᕿᓂᖅᑐᑦ ᐅᑭᐅᖅᑕᖅᑐᒥ ᖃᐅᔨᓴᕝᕕᐅᓲᑉ ᓄᓇᖏᓐᓂᒃ. ᓂᕆᐅᒃᑐᒍᑦ ᒪᕐᕉᒃ ᓄᑖᒃᑯ  

ᖃᐅᔨᓴᐅᑏᒃ ᐃᓕᔭᐅᓛᓐᓂᖏᑕ ᐊᕐᕌᒍᐋᒍᑦ 2019 ᓯᕿᓐᓂᓕᓵᓐᓂᐅᑉ ᖃᐅᔨᓴᕈᑖ ᐱᒋᐊᓕᕈᓂ.  
 
ᓇᓗᓇᐃᖅᑐᑦ ᐊᖏᔫᑎᓪᓗ ᓇᓗᓇᐃᕈᑎᑦ ᓴᖅᑭᓲᑦ ᑕᕝᕙᙵᑦ PEARL ᐃᓚᓕᐅᑕᐅᔭᐅᓲᑦ ᑕᕝᕗᖓ ᖁᒃᑎᒃᑑᑉ ᐅᑭᐅᖅᑕᖅᑐᐊᑕ 
ᑲᑎᖅᓱᕝᕕᐊ ᐊᒻᒪᑦᑕᐅᖅ ᐅᓄᖅᑐᒐᓚᒃᑯᑦ ᑲᓇᑕᐅᑉ ᓄᓇᔾᔪᐊᒻᒥᐅᓪᓗ ᖃᕆᓴᐅᔭᖏᑦ ᓇᐄᓴᐅᑎᖃᕝᕖᑦ ᖃᐅᔨᓵᓄᑦ.  
 

ᖄᒃᑲᓐᓂᐊᓄᑦ ᑖᒃᑯᐊ ᐊᖏᓂᖅᓴᑦ ᖃᐅᔨᓵᑦ, ᑲᓇᑕᐅᑉ ᐅᖅᑰᐊᓂ ᐃᓕᓐᓂᐊᕝᕕᓂᒃ ᐅᐸᓲᖑᕗᒍᑦ ᐃᓕᓐᓂᐊᖅᑐᑦ 
ᐃᓕᓴᖅᑎᖢᒋᑦ ᑕᑉᐹᓂ PEARL ᖃᐅᔨᓵᖑᓲᓄᑦ ᐃᓚᐅᓲᖑᓪᓗᑕᓗ ᖃᐅᔨᓴᖅᑏᑦ ᑲᑎᓐᓂᖏᓄᑦ ᓲᓪᓗ ᖃᐅᔨᓵᓄᑦ ᑲᑎᖅᓱᐃᕕᐊ. ᐊᒻᒪᓗ, 
ᐊᐅᔭᐅᓚᐅᖅᑐᖅ ᐅᖓᕙᖅᖢᒍ “ᑐᓴᕆᐊᖅᑎᑦᑎᓂᕗᑦ” ᑲᓇᑕᐅᑉ ᐱᖁᔭᔾᔪᐊᓕᕆᕝᕕᐊᓄᑦ ᑐᙵᓴᖅᖢᒍ ᐳᓛᕆᐊᓂᕆᔮ ᑕᕝᕗᖓ PEARL 
ᑐᓂᓪᓗᒍ, ᐊᖏᖅᑕᐅᓪᓗᓂᓗ, ᐱᖁᔭᓕᕆᔨᐊᓄᑦ ᒍᐄᕝ, ᐋᓐᑎᐊᕆᔫ, ᓗᐄᐊᑦ ᓛᖕᕕᐅᓪᑦ, ᑎᑭᓚᐅᖅᑐᖅ ᔪᓚᐃ 22-27, 2018. 
 
ᖃᐅᔨᓴᕈᑎ ᐃᓕᓯᕝᕕᐅᓂᖏᑦ, ᐲᖅᑕᐅᔪᑦ, ᐊᒻᒪᑦᑕᐅᖅ ᐋᖅᑭᒋᐊᖅᑕᐅᔪᑦ 
 
ᕆᑦᔨ ᕿᒥᕐᕈᔭᐃᕝᕕᖓ 
ᐊᒃᑑᕝᕙᒥ/ᓄᕕᐱᕆᒥᓪᓗ 2018, ᐊᔾᔨᓕᐅᕆᓲᖅ−ᓂᐱᖓᒍᑦ ᖃᐅᒻᒫᓪᓚᒋᐊᕈᑎᖏᓄᑦ ᖃᐅᔨᓴᕈᑎᖏᑦ ᐃᓕᔭᐅᒃᑲᓐᓂᓚᐅᖅᑐᑦ ᑕᑉᐱᑲᓂ 
ᕆᑦᔨ ᕿᒥᕐᕈᔭᐃᕝᕕᖓᓂ, ᐲᖅᑕᐅᓂᑰᒐᒥᒃ ᐊᐅᔭᖓᒍᑦ ᖃᓪᓗᓈᑦ ᓄᓇᖓᓄᑦ ᑭᖑᕝᕕᕆᐊᖅᑐᖅᑕᐅᓪᓗᑎᒃ ᖃᐅᒻᒪᔪᑯᑖᒃ ᖃᐅᔨᓴᕈᑖ 
ᓄᑖᕈᕆᐊᖅᑕᐅᓪᓗᑎᒃ. ᐃᒻᒥᒃᑯᑦ ᖃᐅᔨᓵᖃᕈᓐᓇᖅᑐᖅ ᐊᒃᑎᒋᓂᖏᓄᑦ ᓯᓚᓐᓇᒻᒥ ᖃᐅᔨᓴᐆᑦ (APS) ᐃᓕᔭᐅᓂᑰᓪᓗᓂ ᐱᐅᓯᖁᓪᓗᒍ 
ᖃᐅᔨᓵᕆᔭᐅᔫᑉ ᐊᒃᑎᒋᓂᖓ ᑎᑭᐅᒪᔭᖃᓐᓂᖓᓗ. ᑖᓐᓇ ᐳᕉᑯ IFS125HR FTS ᑐᑭᒨᖓᓂᖓ ᐋᖅᑭᒋᐊᖅᑕᐅᓪᓗᓂ. ᐃᓚᖓ 
ᐃᓕᓯᒪᔭᕗᑦ ᐳᓛᖅᑐᖅ ᖃᐅᔨᓴᐅᑦ, ᑖᓐᓇ ᐊᔾᔨᓕᐅᒐᒃᑯᑦ ᖁᑦᑎᓛᐸᓘᑉ ᐆᓇᔪᓐᓂᐊᓄᑦ ᑕᐅᑐᙳᐊᕈᑖ (OMTI) ᐊᐅᓚᑕᐅᓪᓗᓂ 
ᑖᒃᑯᓄᖓ ᓯᓚᑦᑐᖅᓴᖅᕕᒡᔪᐊᖓ ᖃᕆᓴᐅᔭᒃᑯᑦ−ᑐᓴᐅᒪᖃᑎᒋᒍᑎᓄᑦ ᑑᑭᔫ, ᔮᐸᓃᓯᒃᑯᑦ, ᐲᖅᑕᐅᓚᐅᖅᑐᖅ ᕖᕗᐊᕆᒥ ᐱᓪᓗᒍ 
ᐊᔾᔨᓕᐅᕈᑖ ᐊᔪᓕᒻᒪᑦ ᓴᓇᔭᐅᕙᓚᐅᖅᖢᓂ ᐅᑎᖅᖢᓂ ᐊᒃᑑᕙᒥ. ᒫᓐᓇ ᐊᐅᓚᑦᑎᐊᓐᓂᖃᓕᕆᕗᖅ. 
 
ᑖᓐᓇ ᑕᕆᐅᒻᒧᑦ−ᓇᓪᓕᖅᑐᒧᑦ ᖃᐅᔨᓴᕈᑕ PEARL ᐃᑲᔪᖅᓲᑦ ᕿᒥᕐᕈᐃᕝᕕᖓ (ØPAL) 
ᔪᓚᐄᖑᑎᓪᓗᒍ, ᐃᒻᒥᒃᑰᖅᑐᖅ ᐊᒃᑎᒋᓂᖏᓄᑦ ᓇᓗᓇᐃᖅᓯᔾᔪᑦ (APS) ᖃᐅᔨᓴᕈᑎᖏᑦ ᐃᓕᔭᐅᓚᐅᖅᑐᑦ ᑕᑉᐱᑲᓂ 0PAL ᐊᐅᓚᖢᑎᒍᑦ 
ᐊᐅᔭᓕᒫᖅ ᐅᑭᐊᒃᓵᖓᒍᓪᓗ. ᑭᖑᓂᐊᒍᑦ ᓅᑕᐅᓪᓗᑎᒃ ᕆᑦᔨ ᕿᒥᕐᕈᔭᐃᕝᕕᖓᓄᑦ ᐅᓂᒃᑳᖑᔪᖅ ᖁᓛᒍᑦ ᐸᐅᓇ. ᑖᓐᓇ CANDAC ᐱᖓ 
ᕌᒪᓐ ᓚᐄᑕᐅ (CRL) ᐸᖅᑭᔭᖃᐅᓯᖏᑦ ᑲᒪᒋᔭᐅᓪᓗᑎᒃ ᑲᔪᓰᓐᓇᖅᑐᒥᒃ ᐊᐅᓚᔪᓐᓇᖅᓯᓪᓗᓂ ᐱᔭᕇᖅᑕᐅᒐᒥ. ᔪᓚᐄᖑᑎᓪᓗᒍ, ᑖᓐᓇ 
ᐃᒻᒥᒃᑰᖅᑐᖅ ᒪᑐᐃᖅᓯᔾᔪᑖ ᐹᒋᔭᖓᓄᑦ ᒪᑐᐃᕈᑖᓄᑦ ᐊᐅᓚᐅᑎᖓ ᐊᔪᓕᖅᖢᓂ. ᐊᑯᓂᑲᓪᓛᔾᔪᒃ, ᑖᓐᓇ ᒪᑐᒋᔭᖓ ᐃᓄᖓᑕ ᑕᑉᐱᑲᓂ 
ᒪᑐᖃᑦᑕᖅᖢᓂᐅᒃ ᐊᒡᒐᒧᑦ ᐊᒃᑑᕝᕙᒥ ᑭᖑᕝᕕᐅᑎᔮ ᐃᒻᒥᒃᑰᕈᑖ ᐃᓕᔭᐅᓪᓗᓂ ᐃᓄᖃᖏᒃᑲᓗᐊᓪᓗᓂ ᒪᑐᐃᑲᑕᒍᓐᓇᖅᓯᔪᖅ. ᑖᓐᓇ 
ᓯᓚᓐᓇᒻᒥᒃ ᒥᓪᓗᐊᕈᑖ ᑕᕝᕙᓂ ᐆᓇᔪᓐᓂᖏᓄᑦ ᕿᒥᕐᕈᕝᕕᖏᓄᑦ ᐊᓂᖅᓵᒐᐅᑉ ᐃᓚᒐᑦ ᐆᔭᐅᓐ ᖃᐅᔨᓴᕈᑎᖓ ᑭᖑᕝᕕᖅᖢᒍ, ᑖᓐᓇ 
ᐃᓗᐃᑦᑑᓕᕆᓪᓗᓂ ᖃᐅᔨᓴᐃᓂᖓ. ᓇᒃᓯᐅᑎᓚᐅᖅᑕᕗᑦ ᑖᓐᓇ ᓈᓚᐅᑎᐅᑉ ᓂᐱᖃᐅᑖᓄᑦ ᖃᐅᔨᓴᕈᑎ ᐃᒪᖃᓐᓂᐊᓄᑦ ᓯᓚᖓ 
ᓈᓚᒍᑎᖓ ᓴᓇᔨᕕᓂᐊᓄᑦ ᐅᑎᖅᑎᖢᒍ ᓲᓪᓗ ᐃᓱᕕᓂᐊᓄᑦ ᐅᑎᖅᑎᓐᓇᓱᒃᖢᒍ. ᐅᑎᖅᑎᑕᐅᓪᓗᓂ ᐃᓕᒃᑲᓐᓂᖅᖢᑎᒍᑦ ᒫᓐᓇᑦᑕᐅᖅ 
ᐊᐅᓚᑦᑎᐊᓕᒻᒥᕗᖅ. ᐅᖃᐅᓯᕆᖅᑲᐅᔭᖓ ᐅᐊᑦᑎᐊᖅ, ᑖᓐᓇ ᖃᐅᔨᓴᕈᑎᕗᑦ MMCR ᐃᑭᐊᖅᑭᕕᒻᒧᑦ ᐊᑦᑕᑕᖏᑦᑐᖅ ᒫᓐᓇ ᖃᕆᓴᐅᔭᑦ 
ᓄᑖᑦ ᓴᓇᔭᐅᕙᓪᓕᐊᕗᑦ ᑖᔅᓱᒧᖓ. 
 
ᑖᓐᓇ ᖄᖓᓄᑦ ᓯᓚᐃᓐᓇᐅᓪᓗ ᐊᐅᓚᓂᕆᓲᖓ, ᓯᕿᓐᓂᒻᒧᑦ ᐊᒥᖕᒥᒃᑖ ᕿᒻᒪᑯᖏᑕᓗ ᖃᐅᔨᓴᕈᑎᖏᓄᑦ (SAFIRE) ᕿᒥᕐᕈᐃᔭᖃᕝᕕᒃ 
ᓄᑖᓂᒃ ᖃᐅᔨᓴᕈᑎᓂᒃ ᐃᓚᓯᓯᒪᖏᑦᑐᒍᑦ ᑕᕝᕙᓂ ᕿᒥᕐᕈᔭᖃᕝᕕᖓᓂ SAFIRE, ᑭᓯᐊᓂᓕ ᖃᔅᓯᒐᓚ ᐊᖅᑭᒋᐋᕆᐊᓖᑦ ᓴᓇᔭᐅᓪᓗᑎᒃ 
ᖃᐅᔨᓴᖅᑕᓄᑦ ᑲᑎᖅᓱᐄᕝᕕᖓᒍᑦ, ᑲᒪᒋᔭᖃᓪᓗᐊᑕᖅᖢᑎᒃ ᓱᕋᓕᖅᑐᓄᑦ ᓴᕕᕋᔭᑦ ᐃᐸᕋᖏᑕ. ᑕᐃᑲᓂ SAFIRE, ᐅᖄᓚᐅᑖ VHF ᐊᒻᒪ 
ᐅᓪᓗᕆᐋᑉ ᐊᓇᖏᓄᑦ ᖃᐅᔨᓴᕈᑏᑦ ᕋᐃᑖ ᓴᓗᒻᒪᖅᓴᖅᑕᐅᓪᓗᑎᒃ ᓴᕕᕋᔭᑦ ᐃᐸᕋᖏᑦ ᑭᖑᕝᕕᖅᑕᐅᓪᓗᑎᒃ ᓈᓚᒍᑎᖏᓪᓗ ᓯᓚᒧᑦ 
ᓂᔾᔪᑎᓄᓪᓘᓐᓃᑦ ᓱᕋᒃᑕᕕᓃᑦ ᑭᖑᕝᕕᖅᑕᐅᓪᓗᑎᒃ. ᐱᓕᕆᕝᕕᖓᓂ ᑲᓇᑕᐅᑉ ᐅᓇᑕᖅᑐᒃᓴᖁᑎᖏᑕ (DND) ᕿᒥᕐᕈᐃᔾᔪᑖ ᕿᓂᕈᑦ 
ᕋᐃᑖ ᐃᓕᔭᐅᓯᒪᕗᖅ ᒫᓐᓇ ᕿᒥᕐᕈᐃᔭᖃᕝᕕᐅᑉ ᓇᑉᐸᖅᑯᑖᑕ ᓴᓂᐊᒍᑦ. ᖃᔅᓯᒐᓚᑦ ᐅᖓᓕᕇᑦ ᓈᓚᒍᑎᒃᓴᑦ ᐃᓕᔭᐅᒋᓪᓗᑎᒃ ᐃᓱᒪᒃᑯᑦ 
ᓂᕆᐅᒋᔭᖃᕈᒪᓪᓗᑕ ᐊᒡᕕᐊᕈᑎᔪᓄᑦ ᓈᓚᐅᑎᑦ ᐃᓂᒋᓲᖏᓄᑦ ᐆᒻᒪᖅᑯᑎᒋᓲᖏᓄᑦ ᑎᑭᖁᓇᒋᑦ ᓈᓚᒍᑎᑦᑎᓐᓄᑦ ᕋᐃᑖᓄᑦ. ᑭᖑᓂᐊᑕ 
ᖃᐅᔨᓴᕐᖓᐅᑎᑦᑕ, ᑖᒃᑯᐊ ᓯᒥᒃᓯᒪᑎᑦᑎᑦᑎᐊᕈᓇᓚᐅᖅᑐᑦ, ᑭᓯᐊᓂ ᖃᐅᔨᓵᖑᒃᑲᓐᓂᓚᐅᓪᓗᑎᒃ ᓱᓕᑦᑎᐊᓐᓂᖓ ᖃᐅᔨᒐᔭᖅᑕᕗᑦ.  
 
ᑐᙵᕕᒃᓴᖅ ᓄᓇᐅᑉ ᖄᖓᓂ ᐊᑭᖕᒥᒃᑕᒧᑦ ᑲᑎᖅᓱᖓᔪᑦ ᓇᓗᓇᐃᖅᓯᔾᔪᑏᑦ (BSRN) ᖃᐅᔨᓴᕈᑎᑦ ᓄᑖᖑᓂᖅᓴᓂᒃ ᑭᖑᕝᕕᖅᖢᑎᒍᑦ  

ᐱᑕᖃᑦ ᑐᖓᐅᑦᑎᓗᐊᓐᓂᖏᓄᑦ. ᓇᒃᓯᐅᔾᔨᔾᔪᑖ ᒪᐃᑯᕙᐃᕕᒃᑯᑦ ᓇᑉᐸᖅᓯᒪᔪᒧᑦ ᖃᓂᒋᔮᑕ ᕿᒥᕐᕈᐃᔭᕝᕕᐅᑉ SAFIRE ᐱᖁᑎᒃᑯᕕᐊᑕ 
ᐃᓕᔭᐅᒋᓪᓗᓂ ᐱᔪᓐᓇᖅᓯᑎᓐᓇᓱᒃᖢᒍ ᐃᓯᖅᐸᓪᓕᐊᔪᑦ ᑐᖅᑯᖅᑕᐅᔪᓐᓇᖁᓪᓗᒋᑦ ᐊᓱᐃᓛᒃ ᓇᒃᓯᐅᔾᔭᐅᓗᑎᒃ ᖃᕆᓴᐅᔭᖓᓄᑦ 
ᐃᑭᐊᖅᑭᕕᒃᑯᑦ ᓇᐄᓴᐅᑎᖏᑦ ᑲᑎᖅᓱᒐᑦ ᑕᕝᕙᙵᑦ BSRN.  
 
 
 
 
ᑲᔪᓰᓐᓇᖅᑐᑦ ᖃᐅᔨᓴᐃᓂᕆᔭᕗᑦ 
 
ᐊᓱᐃᓛᒃ ᑲᔪᓯᒃᑲᓐᓂᖅᑐᖅ ᐊᕐᕌᒍᒧᑦ 15 ᓄᖅᑲᓚᐅᕋᓂ, ᐱᓕᕆᔾᔪᐋᓐᓂᖓ ᓴᓇᐅᒪᓂᖓ ᑲᓇᑕᐅᑉ ᐅᑭᐅᖅᑕᖅᑐᐊᑕ ACE/OSIRIS 
ᑕᒻᒪᖅᓯᒪᖏᓐᓂᐊᑕ ᐱᓕᕆᓂᒃᓴᖓ 2018 (ᓲᓪᓗ ᖁᑦᑎᒃᑑᑉ ᓯᕿᓐᓂᐊᕆᐊᕈᑖ ᐱᓕᕆᓂᖅ) ᑲᔪᓯᓪᓗ ᕖᕗᐊᕆ 24 ᑎᑭᖢᒍ ᒫᔾᔨ 13 
ᖃᐅᔨᓴᕝᕕᐋᓂ PEARL, ᐅᖓᕙᖓᓂᖓ ᑭᖑᓐᓂᑦᑎᐊᖓᒍᑦ ᒫᔾᔨ 14 ᑎᑭᖢᒍ ᐄᐳᕈ 1 ᐱᓕᕆᐋᖑᒋᓪᓗᓂ. ᐊᕐᕌᒍᖓ 2018 ᐃᓚᖓᒍᑦ 
ᐱᑕᖃᕆᓪᓗᓂ “ᓯᕗᐊᒍᑦ−ᐱᓕᕆᓂᐅᑉ” ᑲᒪᒋᔭᒃᓴᖏᓂᒃ ᖃᐅᔨᓴᐃᖅᑎᒃᓴᑦ ᕖᕗᐊᕆᒥ ᐅᐸᒍᑎᓪᓗᑎᒃ ᐱᒋᐊᖅᑕᐅᓇᓱᒃᖢᑎᒃ ᖃᐅᒻᒫᑦ 
ᖃᐅᔨᓴᕈᑎᖏᑦ LIDAR. ᓲᓪᓗᓕ ᓯᕗᓂᐊᑕ ᖃᐅᔨᓵᕆᔭᑦᑕ, ᑲᑐᔾᔨᔪᑦ ᖃᐅᔨᓴᖅᑏᑦ ᐅᑯᓇᙶᖅᖢᑎᒃ ᓯᓚᑦᑐᖅᓴᖅᕕᒡᔪᐊᖓᑦ ᑐᕌᓐᑑᑉ, 
ᑖᓪᕼᐊᐅᓱᐃᐅᑉ ᓯᓚᑦᑐᖅᓴᖅᕕᒡᔪᐊᖓ, ᐱᖓᓐᓈ ᓯᓚᑦᑐᖅᓴᖅᕕᒡᔪᐊᖅ, ᔪᐊᒃ ᓯᓚᑦᑐᖅᓴᖅᕕᒡᔪᐊᖅ ᐊᒻᒪᓗ CANDAC ᑲᑎᖅᓱᐃᓪᓗᑎᒃ 
ᓯᓚᐃᓐᓇᐅᑉ ᐃᓚᐅᖅᓯᒪᓂᖏᓄᑦ ᖃᐅᔨᓴᕈᑎᖏᓂᒃ ᐊᑐᖅᖢᑎᒃ ᑲᑎᓯᒪᔪᑦ 11 ᖃᐅᔨᓴᕈᑏᑦ, ᐃᓚᖏᑦ ᐃᓕᕕᒃᓯᒪᔪᑦ ᖃᐅᔨᓴᕝᕕᒻᒥ 
ᐃᓚᖏᓪᓗ ᐊᑐᑲᐃᓐᓇᖅᑐᑦ ᖃᐅᔨᓵᖃᓐᓂᖏᒍᑦ. ᕿᒥᕐᕈᐃᓂᕆᔭᕗᑦ ᐊᑐᖅᑕᐅᓪᓗᑎᒃ ᓇᐄᓴᐅᑎᒃ ᓴᖅᑭᓐᓂᑯᑦ ᓱᓕᑦᑎᐊᕋᓗᐋᒻᒪᖔᖏᑕ 
ᒪᕐᕉᓐᓄᑦ ᑲᓇᑕᐅᑉ ᖁᒻᒧᒃᑎᓯᒪᔮᑕ ᖃᐅᔨᓴᕈᑎᑦ ᐱᒋᐊᓐᓂᑯᖏᓄᑦ, ᑖᓐᓇ ᓯᓚᐃᓐᓇᐅᑉ ᐃᓚᐅᖅᓯᒪᓂᖓ ᕿᒥᕐᕈᐃᓂᕆᔮ (ACE) ᐅᕘᓇ 
SciSat ᐊᒻᒪᑦᑕᐅᖅ ᑕᑯᒃᓴᐅᔪᒃᑯᑦ ᕿᒥᕐᕈᐃᔾᔪᑦ ᐊᒻᒪᓗ ᑕᑯᒃᓴᐅᖏᑦᑐᒃᑯᑦ ᑕᐅᑐᙳᐊᕈᑖ ᖃᐅᔨᓴᕈᑦ (OSIRIS) ᓱᕖᑕᓐᑯᑦ ᖁᒻᒧᒃᑎᓯᒪᔮᒍᑦ. 
ᑖᒃᑯᐊ ᖃᐅᔨᓴᕈᑏᑦ ᐱᒋᐊᖅᑕᐅᓲᑦ ᖁᒃᑎᒃᑑᑉ ᓯᕿᓐᓂᕐᖓᐅᑎᖓᒍᑦ ᐅᑎᓕᓵᖅᑎᓪᓗᒍ ᓯᕿᓂᖅ ᔪᕇᑲᒧᑦ ᐃᓂᒋᒻᒪᒍ ᑕᒪᓐᓇ ᐆᔭᐅᓐ 
ᓄᖑᓴᖅᑕᐅᒋᐊᕈᑖ ᐊᐅᓚᔾᔭᒋᐊᖅᖢᓂ. ᑖᒃᑯᐊ ᓇᓗᓇᐄᖅᑕᖏᑦ ᓇᐄᓴᐅᑏᑦ ᐊᑑᑎᖃᓪᓚᕆᒃᑐᑦ ᓱᓕᑦᑎᐊᕆᓂᒻᒥᒃ ᖁᒻᒧᒃᑎᑕᐅᓯᒪᔪᑦ 
ᖃᐅᔨᓴᕈᑎᖏᓄᑦ, ᐃᓚᖏᑦ ᖁᓕᓄᑦ ᐊᕐᕌᒍᓄᑦ ᐅᖓᑕᐅᔾᔨᓕᒻᒪᑕ ᐸᓐᓈᒍᓚᐅᖅᑐᒧᑦ ᐊᑐᓐᓂᒃᓵᑕ ᐅᓪᓗᖏᓄᑦ. ᐊᕐᕌᒍᒥ ᐃᓚᖃᓕᖅᖢᑕ 
ᓗᒃᑖᖅ ᑦᔨᖕ ᔮᖕ ᖃᐅᔨᓴᖅᑎᐅᔪᖅ ᐳᓛᖅᑐᖅ ᑕᐃᑲᙵᑦ ᐳᕆᑎᔅ ᐋᓐᑕᐅᑎᒃ ᖃᐅᔨᓴᖅᑎᖏᓂᒃ. ᓗᒃᑖᖅ ᔮᖕ ᑲᒪᒋᔭᖃᖅᖢᓂ 
ᐊᐱᓯᒪᓂᐊ ᖃᐅᔨᓵᕆᓪᓗᒍ< ᓂᕈᐊᖅᓗᒋᑦ ᐊᐳᑎᑦ ᐊᔾᔨᒌᖏᑦᑐᓂᒃ ᓄᓇᖃᐅᓯᓂᒃ ᖃᐅᔨᓵᕆᕙᓪᓕᐊᓪᓗᒋᑦ ᑕᑉᐹᖓᑦ ᖄᖓᓂᑦ 
ᑕᐅᓄᖓᓕᒫᖅ ᓄᓇᒧᑦ. ᐊᐳᑎᖓ ᐃᐊᖕᓚᓐᑦ ᓄᓇᖓᓄᑦ ᐊᐅᓪᓛᕈᑕᐅᓪᓗᓂ ᖃᐅᔨᓵᖑᓂᐊᒻᒪᑦ ᑐᓴᖅᑎᑕᐅᑦᑎᐊᕆᕗᒍᑦ. 
 
ᓄᓇᖓᓂ ᖃᐅᔨᓵᖑᔪᑦ ᐊᕐᕌᒍᐊᓄᑦ 2018 ᐊᔾᔨᑦᑎᐋᐸᓗᖏᑦ ᐊᑐᓚᐅᖅᑕᑦᑕ ᐊᕐᕌᒍᖏᓄᑦ 2015/2016, ᐊᖏᔪᐋᓗᖕᒥᒃ ᐊᖏᓂᖅᓴᖅ 
ᑖᔅᓱᒪᙵᑦ ᐊᕐᕌᒍᐊᑕ 2012-2014 ᐃᓄᖃᖃᑦᑕᖅᖢᓂ ᔮᓐᓄᐊᕆ ᐱᒋᐊᒻᒪᑦ ᑎᑭᖢᒍ ᑎᓯᐱᕆᐅᑉ ᕿᑎᖓᒍᑦ. ᔮᓐ ᒑᓚᒍ ᐊᒻᒪᓗ ᐲᑕ 
ᒪᒡᒐᕗᓐ ᑲᔪᓯᔫᒃ ᑕᑉᐹᓃᖃᑦᑕᖅᖢᑎᒃ. ᐊᕐᕌᒍᐊᒍᑦ 2018, ᓯᓚᑦᑎᐊᕙᐅᒐᔪᓚᐅᖅᑐᖅ ᐃᓛᓐᓂᓚᐅᓱᖓᖅ ᓯᓚᕈᔫᓕᖅᒐᐸᒃᖢᓂ, ᑕᒪᓐᓇ 
ᐱᕕᖃᖅᑎᑦᑎᓪᓗᓂ “ᐃᓕᖅᑯᓯᕆᓲᑉ” ᐊᐅᓚᓂᖓᓂᒃ ᐱᓕᕆᓲᑦᑎᓐᓂᒃ ᐅᐱᕐᖔᒃᑯᑦ, ᐅᑭᐊᒃᓵᒃᑯᑦ ᐅᑭᐆᒃᑯᓪᓗ. ᐊᓱᐃᓛᖏᓛᒃ, ᐊᐅᔭᖅ 
ᒪᓵᓘᒋᓪᓗᓂ ᓇᕈᓇᓱᒃᖢᓂ ᐊᔪᓐᓇᖅᑐᒻᒪᕆᐆᓪᓗᓂ ᒪᕐᕆᑦᑕᓐᓂᖓᓄᑦ. ᐊᖅᑯᑖ ᑕᑉᐱᑯᖓ PEARL ᖃᐃᖅᓱᖓᑕ ᕿᒥᕐᕈᐃᔭᕝᕕᖓ 
ᓄᑖᕈᖅᑕᐅᓪᓗᓂ ᑖᒃᑯᐊᓗ ᑰᒡᕕᖏᑦ ᓱᕋᒃᓯᒪᔪᑦ ᑭᖑᕝᕕᖅᑕᐅᓪᓗᑎᒃ. 
 
ᐱᓕᕆᓂᕗᑦ ᐊᖏᓛᖑᔪᑦ ᐊᐅᔭᖓᒍᑦ ᑲᒪᒋᔭᖃᓐᓂᕗᑦ ᖃᐅᔨᓴᕈᑎᕗᑦ ᓴᓇᔭᕆᐊᖃᖅᑕᖏᑦ ᐊᒻᒪᑦᑕᐅᖅ ᓄᑖᓂᒃ ᐃᓕᓯᑲᑕᓐᓂᖅ 
ᖃᐅᔨᓴᕈᑎᓂᒃ. ᓴᓇᔭᖅᑐᖅᖢᒍ ᐅᐸᓚᐅᕆᕙᕗᑦ ᐅᓪᓗᕆᐊᑉ ᐊᓇᖏᓄᑦ ᖃᐅᔨᓴᕈᑖ ᐊᒻᒪᑦᑕᐅᖅ VHF ᐊᓄᕆᒧᑦ ᖃᐅᔨᓴᕈᑖ ᕋᐃᑖ, 
ᓱᕋᒃᓯᒪᔪᑦ ᐊᖅᑯᑎᖏᑦ ᐅᐋᔭᑦ ᑭᖑᕝᕕᖅᖢᑎᒍᑦ ᖃᐅᔨᓵᖑᓪᓗᓂ ᐱᐅᓯᒋᐊᖁᓪᓗᒍ ᖃᐅᔨᓴᐃᓂᕆᔭᖓ. ᖃᔅᓯᒐᓛᑦ ᓴᓇᔭᕆᐊᓖᑦ 
ᑲᒪᒋᓪᓗᑎᒍᑦ ᓇᑉᐸᖅᑯᑎᐊᒍᑦ, ᐊᐅᓚᓂᖓ ᑭᓯᐊᓂ ᖃᓄᐃᓚᐅᖏᒻᒪᑦ ᑕᐃᒪᙵᓕᒫᖅ. ᖃᐅᔨᓴᕈᑎᑦ ᐃᓚᒋᔭᐅᓲᑦ ᑖᔅᓱᒧᖓ ᑐᙵᕕᒃᓴᖅ 
ᓄᓇᐅᑉ ᖄᖓᓂ ᐊᑭᖕᒥᒃᑕᒧᑦ ᑲᑎᖅᓱᖓᔪᑦ ᓇᓗᓇᐃᖅᓯᔾᔪᑏᑦ (BSRN) ᓄᓇᖓᓂ ᓄᑖᖑᓂᖅᓴᓄᑦ ᖃᐅᔨᓴᐅᑎᓄᑦ ᑭᖑᕝᕕᒃᖢᑎᒍᑦ 
ᑖᒃᑯᐊ ᖃᐅᔨᓴᕈᑎᕕᓃᑦ ᓇᐄᓴᐅᑎᖏᑦ ᑕᒻᒪᖅᓯᒪᓗᐊᓕᓐᓂᖏᓄᑦ. ᑖᒃᑯᐊ ᒪᑭᒪᕝᕕᖏᑕ ᐃᓂᖏᑦ ᑭᖑᕝᕕᖅᑕᐅᒋᓪᓗᑎᒃ ᐱᐅᓂᖅᓴᒧᑦ 
ᐊᕙᓗᒃᓴᒧᑦ. ᑲᑎᖅᓱᐃᕙᓪᓕᐊᔪᖅ ᓇᐄᓴᐅᑎᓂᒃ ᓴᖅᑭᑉᐸᓪᓕᐊᔪᓂᒃ ᓄᑖᕈᖅᖢᒍ ᑕᑯᔭᐅᑲᐅᑎᒋᔭᒃᓴᐅᓕᖅᑐᖅ ᓂᒃᓯᒃᓯᒪᔪᒃᑯᑦ ᒪᓕᓐᓇᒍ 
ᐊᑯᓐᓂᖅᓱᖅᑐᒃᑯᑦ ᖃᕆᓴᐅᔭᒃᑯᑦ ᐊᖅᑯᑎᖃᓐᓂᖓ. ᓗᐃᑦ ᓛᖕᕕᐅᓪᑦ, ᐱᖁᔭᓕᐅᖅᑎᖓ ᒍᐄᕝ, ᐋᓐᑎᐊᕆᔪᒧᑦ ᐃᓚᐅᓪᓗᓂ ᖃᐅᔨᓴᖅᑐᑦ 
ᐊᐅᓪᓛᖅᑎᓪᓗᒋᑦ ᐱᓇᓱᐊᕈᓯᒻᒧᑦ ᑕᑉᐱᑯᖓ PEARL. ᑕᐃᔅᓱᒪᓂ, ᒥᔅᑕ ᓛᖕᕕᐅᓪᑦ ᑕᑯᒃᓴᕈᕝᕕᐅᓪᓗᓂ ᐊᔾᔨᒌᖏᑦᑐᓄᑦ ᐃᓗᓕᑯᓘᔭᖏᑕ  

ᖁᒃᑎᒃᑑᑉ ᐅᑭᐅᖅᑕᖅᑐᐊᓂ ᓯᓚᓐᓂᐊᖅᑐᑦ ᐃᓅᓯᖓᓂᒃ ᐊᐅᓚᑕᖏᓄᓪᓗ ᐊᒻᒪᑦᑕᐅᖅ ᖃᐅᔨᓵᖑᔪᑦ ᐊᐅᓚᑖᒍᑦ PEARL ᓴᓇᓂᕆᓲᖏᑦ 
ᐊᒃᓱᕈᖅᖢᑎᒃ ᖃᐅᓴᖅᑎᕗᑦ ᖃᐅᔨᓵᕆᔭᖏᒍᑦ. ᒥᔅᑕ ᓛᖕᕕᐅᓪᑦ ᐊᑐᓚᐅᕆᕗᖅ ᓯᕗᓂᐊᒍᑦ ᖃᐅᔨᓴᖅᑎᐅᓂᒻᒧᑦ ᐊᑐᖅᓯᒪᔭᕕᓈᓂ 
ᐃᑲᔪᖃᑕᐅᓪᓗᓂ ᓴᓇᓇᓱᒃᑎᓪᓗᒋᑦ ᒪᑐᒋᔭᖓᑕ CRL ᖃᐅᔨᓴᕈᑎᖏᑕ.  
 
ᐅᑭᐊᒃᓵᑉ ᓯᕿᓂᐅᑉ ᓂᐱᒋᐊᓐᓂᐊᓄᑦ ᖃᐅᔨᓴᐃᓂᖅ ᐱᒋᐊᖅᖢᓂ ᐊᒃᑑᕝᕙ 14 ᑎᑭᖢᒍ ᓄᕕᐱᕆ 11. ᐅᐸᒍᑎᑎᓪᓗᑕ ᑕᕝᕘᓇ, 
ᓵᙵᔭᕗᑦ ᓴᓇᔭᖃᓐᓂᕗᑦ ᑖᔅᓱᒥᖓ CANDAC ᕌᒪᓐ ᓚᐃᑖ (ᖃᐅᒻᒪᓪᓛᔪᖅ) (CRL), ᐊᐅᓚᑕᐅᓂᖓ ᐊᔾᔨᒌᖏᑦᑐᒥᒃ ᒥᓪᓗᐊᕆᓂᖓ 
ᖃᐅᒪᔪᒥᒃ ᓚᐃᑖ (DIAL) ᐊᒻᒪᑦᑕᐅᖅ ᖃᔅᓯᒐᓚᓐᓂᒃ ᖃᐅᔨᓵᖃᓐᓂᖅ ᑕᒻᒪᖏᔾᔪᑎᖏᓄᑦ ᓇᓗᓇᐃᕆᓂᒻᒧᑦ ᑖᔅᓱᒪ ᐳᕈᑰᑉ FTS. ᑕᒪᒻᒥᒃ 
ᑲᔪᓯᑦᑎᐊᖅᖢᑎᒃ ᐱᓕᕆᐋᒃᓴᕗᑦ ᑭᓯᐊᓂᓕ ᓄᕗᔭᐄᓐᓇᓐᓂᖓᓄᑦ ᑕᑯᒃᓴᕈᐃᓪᓗᓂ ᐅᓄᖏᑦᑐᑯᓘᐃᑦ ᐳᕈᑰᑉ ᓇᓗᓇᐃᕈᑎᖏᑦ 
ᐱᓪᓗᑎᒍᑦ ᐊᒃᑑᕙ 20 ᓯᕗᓂᐊᑕ ᓂᐱᓐᓂᐅᑉ. ᑕᐃᔅᓱᒪᓂ ᐅᐸᒍᑎᑎᓪᓗᑕ, ᓴᓇᔭᖃᕈᓐᓇᖅᖢᑕ ᑭᖑᕝᕖᔾᔪᑎᒥᒃ ᐅᐊᔭᒃᑯᑦ ᐊᐅᓚᔾᔪᑎᒥᒃ 
ᐅᐸᒃᓯᒪᖏᒃᑲᓗᐊᖅᖢᒍ ᒪᑐᐃᕈᑖᓄᑦ CRL. ᐊᐅᓚᔾᔭᒋᐊᒃᑲᓐᓂᖅᖢᑎᒍᑦ ᑖᒃᑯᐊ ᖃᐅᔨᓴᕈᑏᑦ ASI, ERWIN ᐊᒻᒪᓗ SATI ᖃᓂᙵᔪᑦ 
ᑕᐃᑲᙵᓂᑦ ᒫᔾᔨᐅᑉ ᑕᖅᑭᐊᓂ, ᐊᒻᒪᓗ ᐱᖃᓯᐅᑎᓪᓗᑎᒍᑦ ᑕᑯᒃᓴᐅᔪᒃᑯᑦ ᓯᓚᐃᓐᓇᐅᑉ ᑭᒡᓕᖓ ᐆᓇᔪᓐᓂᐊᓄᑦ ᕿᒥᕐᕈᐃᔾᔪᑖ (OMTI) 
ᐊᒻᒪᓗ ᑖᓐᓇ ᕚᐳᕆ−ᐱᐅᕌᑦ ᐊᒡᕕᐊᕈᑎᔪᓄᑦ ᖃᐅᔨᓴᕈᑖ. ᖃᐅᔨᓵᖃᐃᓐᓇᖅᐳᒍᑦ ᐃᓄᖃᙱᑦᑐᖅ ᖃᖓᑕᓲᕋᓛᖅ (UAV) ᕿᒥᕐᕈᓪᓗᒍ 
ᐃᓕᖅᑯᓯᕆᔭᖏᑦ ᖁᑦᑎᒃᑑᑉ ᑕᐅᕕᒡᔪᐊᑉ ᓯᓚᐅᑉ ᑭᐳᒃᑎᖓᓂᖓ ᓂᒡᓚᓱᖕᓂᕆᓲᖓᑕ ᖃᓂᒋᔮᒍᑦ ᔪᕇᑲᐅᑦ. ᖃᖓᑕᓲᕋᓛᕗᑦ ᐃᒪᐃᑦᑐᖅ 
ᒪᑐᕇᔅ 100 ᖁᓕᒥᒎᕋᓛᖅ ᑎᓴᒪᓂᒃ ᑲᐃᕙᑦᑐᓕᒃ ᓴᓇᔭᐅᓲᑦ DJI. 1 ᑭᓗᒍᕌᒻᒥᒃ ᐅᓯᔪᓐᓇᖅᓲᖅ 20 ᒥᓂᑦᓯᓪᓗᐊᓄᑦ. ᖃᖓᑕᓲᕋᓛᖅ 
ᐃᓚᐅᖅᓯᒪᓪᓗᓂ ᖃᐅᔨᓴᕈᑎᓂᒃ ᐱᖃᓯᐅᔾᔨᔪᖅ ᕌᔅᐱᐅᕆ Pi 2 ᖃᕆᓴᐅᔭᕋᓛᒥᒃ, GPS ᑕᒻᒪᕇᒃᑯᑦ, ᓯᓚᐅᑉ ᖃᓄᐃᓐᓂᐊ ᖃᐅᔨᓴᕈᑦ 
ᐊᒻᒪᓗ ᐱᖓᓱᑦ ᓯᓚᐅᑉ ᓂᒡᓚᓱᖕᓂᐊᓄᑦ ᖃᐅᔨᓴᕈᑏᑦ ᖃᖓᑕᑎᓪᓗᒍ ᖃᐅᔨᓴᐅᑎᒋᓲᕆᔭᖏᓂᒃ. ᖃᐅᔨᓴᕈᑎᑐᐊᖑᓪᓗᑎᒃ, 
ᐊᔾᔨᓕᐅᕈᑎᒥᒃ ᐊᑐᓚᐅᙱᑦᑐᒍᑦ. ᑲᔪᓰᓐᓇᕋᑦᑕ ᐱᔭᕆᐋᑐᔪᓂᒃ ᓵᙵᔭᖃᓐᓂᒻᒧᑦ ᖁᑦᑎᒃᑑᑉ ᐅᑭᐅᖅᑕᖅᑑᑉ ᐊᐅᓚᑦᑎᓇᓱᖕᓂᒻᒥᒃ 
ᑕᒪᒃᑯᓂᖓ. ᖃᐅᔨᓵᑦ ᓱᓕ ᐱᐅᑦᑎᐋᖏᑦᑑᒐᓗᐊᖅ, ᐊᒃᓱᑦ ᑐᑭᓯᐅᒪᔾᔪᑎᒃᓴᓂᒃ ᓈᒻᒪᓪᓗᐊᖅᑐᓂᒃ ᑲᑎᖅᓱᐃᔪᒍᑦ ᐊᑑᑎᖃᓐᓂᖓ ᑖᓐᓇ 
ᖃᖓᑕᓲᕋᓛᖅ ᖃᐅᔨᓴᕈᑎᒃᓴᑦᑎᐊᕙᐅᔪᓐᓇᓐᓂᐊᓂᒃ. ᐅᑭᐊᒃᓵᖓᒍᑦ, ᖃᖓᑕᓲᒥᒃ ᑐᐊᕕᓐᓇᖅᑐᒃᑯᑦ ᑎᑭᑎᑦᑎᔭᕆᐋᖃᖅᖢᑕ ᑖᓐᓇ 
ᐃᓕᓴᐃᔨᔾᔪᐊᒻᓚᕆᒃ ᑐᕋᒪᓐᑦ ᐆᒻᒪᓪᓗᐊᕿᐱᓪᓚᒃᑎᓪᓗᒍ. ᖁᕕᐊᓱᒃᑐᒍᑦ ᐅᓂᒃᑳᖃᕆᐊᖓᓂᒃ ᑖᓐᓇ ᐃᓕᓴᐃᔨᔾᔪᐊᒻᓚᕆᒃ ᑐᕋᒪᓐᑦ 
ᖃᓪᓗᓈᓄᑦ ᑎᑭᐅᑎᓪᓗᓂ ᐊᖏᕐᕋᒥᓄᑦ ᕼᐋᓕᕚᒃᓯᒧᑦ ᑎᑭᖢᓂ ᒫᓐᓇ ᓱᓕ ᐃᓚᐅᕝᕕᖃᖅᑐᖅ ᖃᐅᔨᓵᑦᑎᓐᓄᑦ.  
 
ᐊᖏᓛᖑᔪᒃᑯᑦ, ᖃᐅᔨᓴᕈᑎᕗᑦ ᐊᐅᓚᑦᑎᐊᖅᓯᒪᕗᑦ ᓂᕆᐅᒋᔭᑦᑎᒍᑦ ᒪᓕᒃᖢᑎᒃ ᐊᒻᒪ ᐅᓂᒃᑳᕆᔭᐅᕙᓪᓕᐊᓪᓗᑎᒃ ᓴᖅᑭᑉᐸᓪᓕᐊᔪᑦ 
ᖃᐅᔨᓴᖅᑎᑦ ᐅᖃᓕᒫᒐᓕᐊᕆᓲᖏᒍᑦ (19 ᐸᐃᑉᐹᑦ ᑎᑎᕋᖅᑕᑦ, 1 ᑐᓂᔭᐅᕋᑖᖅᑐᖅ) ᐅᓂᒃᑳᕆᔭᐅᓯᒪᓕᖅᖢᑎᒡᓗ ᐊᒥᓱᑲᓪᓚᖕᓄᑦ ᑲᓇᑕᒥ 
ᐊᒻᒪᓗ ᓄᓇᔾᔪᐊᒻᒥ ᑲᑎᒪᔾᔪᐊᖅᑐᓄᑦ ᐃᓕᖃᑎᒌᒐᓱᒃᑐᓄᓪᓗ ᑲᑎᒪᓂᓐᓄᑦ (ᐅᖓᑖᓄᑦ 60). ᖄᒃᑲᓐᓂᐊᒍᑦ, ᑕᖅᑭᑕᒫᖅ ᑕᓚᕘᒃᑯᑦ 
ᑲᑎᒪᓲᖑᔪᒍᑦ ᖃᐅᔨᓴᖅᑎᖏᑦ ᐊᐅᓚᑦᑎᔨᖏᓪᓗ ᐊᕙᑎᓕᕆᔨᒃᑯᑦ ᓯᓚᐅᓪᓗ ᐊᔾᔨᒋᔪᓐᓃᓐᓂᐊᓄᑦ ᑲᓇᑕᒥ ᑐᓴᐆᒪᑦᑎᐊᖁᓪᓗᒋᑦ ᖃᓄᖅ 
ᑲᔪᓯᕙᓪᓕᐊᒻᒪᖔᑦᑕ ᐅᓂᒃᑳᕆᐊᓕᕗᓪᓗ ᒪᓕᒃᖢᒍ ᐊᑖᒍᑦ ᑮᓇᐅᔭᖏᑕ PAHA. ᐅᐸᒃᑕᐅᑦᑎᐊᓲᖑᓕᖅᑐᑦ ᖃᐅᔨᓴᖅᑎᖏᓄᑦ ECCC−ᑯᑦ.  
 
PEARL ᐊᒻᒪ ᔪᕇᑲᐅᑉ ᓯᓚᓐᓂᐊᕝᕕᖓ ᑲᔪᓰᓐᓇᖅᐳᑦ ᐱᓛᖑᔪᒥᒃ ᐊᔪᕆᑕᒃᓴᓂᒃ ᑕᑯᒃᓴᐅᑎᑦᑎᓗᑎᒃ ᖃᓄᖅ ᐱᑕᖃᓐᓂᖏᑦ ᐱᐅᓛᑦ 
ᖃᐅᔨᓴᕈᑏᑦ ᓴᖅᑭᓲᖑᓂᖏᑕ ᑲᑐᔾᔨᖃᑎᒌᒍᒪᓂᒻᒥᒃ ᖃᐅᔨᓴᐃᓂᒻᒧᒃ ᐃᓱᒪᒋᔭᐅᒐᔭᖏᑦᑐᑦ ᑕᑯᒃᓴᕈᖅᖢᑎᒃ, ᐊᒻᒪᑦᑕᐅᖅ ᓱᓕᔪᒥᒃ ᑲᓇᑕᐅᑉ 
ᐃᓄᖏᓐᓄᑦ ᐊᑑᑎᖃᑐᐃᓐᓇᕆᐊᓕᖕᓄᑦ ᐱᓗᐊᖅᑐᒥᒃ ᐃᓄᑭᑦᑐᒥᐅᑕᑦ ᓄᓇᓕᒋᓲᖏᓐᓂᒃ. 
 
ᑐᓴᖅᑎᑦᑎᓇᓱᓐᓂᒻᒧᑦ ᐱᓕᕆᓂᕆᔭᕗᑦ 
 
ᑲᔪᓰᓐᓇᖅᐳᒍᑦ ᓵᙵᔭᖃᖅᖢᑕ ᑐᓴᖅᑎᑦᑎᓇᓱᖕᓂᒻᒥᒃ ᐊᓯᑦᑎᓐᓂᒃ ᐊᕐᕌᒍᐊᓂ 2018. ᐱᔾᔪᑎᒋᓪᓗᒍ ᑮᓇᐅᔭᐅᑉ ᓴᓇᔨᒃᓴᑦᑕᓗ ᐃᓱᖏᑦ, 
ᓵᙵᓪᓗᐊᑕᖅᑕᕗᑦ ᑐᓴᖅᑎᑦᑎᓇᓱᖕᓂᒻᒥ ᖃᓂᒋᔭᖏᓄᑦ ᑐᓴᖅᑎᑦᑎᓃᑦ ᐅᑭᐅᖅᑕᖅᑐᒥ ᖃᐅᔨᓵᖑᓲᓄᑦ ᑕᕝᕙᓂ PEARL. ᐲᑕ ᒪᒡᒐᕘᓐ 
ᐅᓂᒃᑳᖃᓚᐅᖅᑐᖅ ᖃᓄᐃᑦᑑᓂᐊᑕ PEARL ᐃᓅᓯᖃᕈᓯᐊ ᓴᓇᔭᕆᐊᖃᓲᓪᓗ ᑕᑉᐱᑲᓂ ᔪᕇᑲᒥᑦ ᒍᕋᐃᑦ 12 ᐃᓕᓐᓂᐊᖅᑐᓄᑦ ᕼᐆᔅᑦ, 
ᐋᓐᑎᐊᕆᔫᒥᑦ ᐊᑐᖅᖢᒍ ᐊᔾᔨᓕᐅᕈᑎᒃᑯᑦ ᑲᑎᒪᔾᔪᑎᖏᑦ. ᑮᓇᐅᔭᖃᖅᑎᑕᐅᓪᑎᒃ ᓯᓚᑦᑐᖅᓴᕝᕕᒃ ᓇᐹᖅᑎᓕᖕᒥᐅᑦ ᐊᒻᒪ ᑐᕌᖓᔭᓕᒃ 
ᑕᒪᒃᑯᓄᖓ ᐃᓕᓐᓂᐊᖅᑐᓄᑦ ᐃᓱᒪᒋᔭᖃᖅᑐᑦ ᓴᓇᔪᒪᓂᒻᒥᒃ ᐊᕙᑎᒥᒃ/ᓄᓇᐃᓐᓇᒻᒥᒃ ᑲᒪᒋᔭᖃᓲᓂᒃ. ᐃᐋᓚᓐ ᐃᐊᒃᑯᑦ, ᓯᒻᕌᓐ ᓄᕚᓪ, 
ᓚᐄ ᓖᐅ ᐊᒻᒪᓗ ᑯᕆᔅᑕᕝ ᐸᒡᓇᐅ ᐃᓚᐅᖃᑕᐅᓪᓗᑎᒃ ᖃᐅᔨᓴᖅᑎᑦ ᑲᑎᖃᑎᒌᒍᑎᖏᑦ ᖁᕕᐊᓱᖃᑎᒌᑦ ᑐᕋᓐᑑᑉ ᓯᓚᑦᑐᖅᓴᖅᕕᒡᔪᐊᖓ 
(ᐅᓂᒃᑳᖃᖅᖢᑎᒃ, ᑕᑯᒃᓴᐅᑎᑦᑎᓗᑎᒃ ᐊᒻᒪ ᑎᒍᒥᐊᖅᖢᑎᒃ ᑲᒪᒋᔭᒃᓴᖏᑦ ᑭᒃᑯᓕᒫᓄᑦ ᓯᓚᓕᕆᓂᒻᒧᑦ ᖃᐅᔨᓴᐃᓃᑦ). ᑖᒃᑯᓄᖓ ᑐᕌᓐᑑᑉ 
ᓯᓚᑦᑐᖅᓴᖅᕕᒡᔪᐊᖓᑕ “ᖃᐅᔨᓵᑦ ᐃᓱᖃᙱᑦᑐᑦ ᐊᐅᔭᒃᑯᑦ ᐃᓕᓴᒐᓛᕝᕕᒃᔅ, ᓴᖅᑮᓪᓗᑕ ᐅᓪᓘᑉ ᓇᑉᐸᖓᓄᑦ ᐱᓕᕆᐋᒃᓴᓂᒃ 50 
ᐃᓕᓴᖅᑐᑦ ᒍᕌᐃᑦ 10 ᐊᒻᒪᓗ 11 (PAHA ᐃᓚᐅᖃᑕᐅᔪᑦ: ᑯᕆᔅᑕᕝ ᐸᒡᓇᐅ, ᐃᐋᓚᓐ ᐃᐊᒃᑯᑦ, ᐹᓪ ᔭᕗᕆ, ᓯᒻᕌᓐ ᓄᕚᓪ, ᓯᐹᔅᑎᐊᓐ ᕋᐅᔅ, 
ᑕᐃᓗ ᐊᒻᒪᓗ ᐊᓯᖏᑦ ᐃᓚᐅᔪᕕᓃᑦ: ᔭᐃᑲᑉ ᕼᐊᑎᓕᐊᔅ, ᓂᐋᓪ ᕋᐄᔭᓐ, ᓗᐊᕋ ᓵᓐᑐᔅ). ᐃᓚᒋᓪᓗᒍ ᐅᓐᓅᑉ ᖃᑯᖅᑕᐅᑉ ᐱᓕᕆᓂᖓ 
ᑕᐃᑲᓂ ᐋᓐᑎᐊᕆᔫᑉ ᖃᐅᔨᓴᖅᑎᑦ ᑐᑦᑕᕝᕕᐊᓄᑦ, ᑖᓐ ᕖᕗ ᓴᖅᑮᓪᓗᓂ ᓇᐃᑦᑐᒥᒃ ᐅᐸᒃᑐᑐᑦ ᑕᐅᑐᙳᐊᕈᑎᒥᒃ PEARL ᐃᓗᐊᓂ ᐊᒻᒪᓗ 
ᐊᔾᔨᓕᐅᒐᑦ ᖃᐅᔨᓴᖅᑕᐅᕝᕕᖏᓂᒃ ᔪᕇᑲᐅᑉ ᑭᒃᑯᓕᒫᓂᒃ ᐅᐸᒋᐊᖅᑐᖅᓯᒪᔪᓄᑦ. PEARL ᖃᐅᔨᓴᕝᕕᐊᓄᑦ ᑲᒪᔨᖓ ᐲᐅᕆ ᕗᒍᓪ  

ᐅᐸᖁᓪᓗᒍ ᐅᖃᖃᑎᒌᒃᑐᓄᑦ ᓄᕕᐱᕆᒥ ᒥᓯᓵᒐᐅᑉ ᓈᓚᐅᑎᓕᕆᔨᕋᓛᑦ ᑲᑎᕝᕕᒋᔮᓄᑦ, ᐅᓂᒃᑳᖃᖅᖢᓂ ᖃᐅᔨᓴᕈᑕᐅᓲᓂᒃ ᑕᑉᐱᑲᓂ  
PEARL ᓈᓚᒋᐊᖅᑐᖅᓯᒪᔪᓄᑦ 30 ᖃᓪᓗᓈᑦ.  
 
 
 
ᐅᓂᒃᑳᕗᑦ ᐸᓐᓈᕆᔭᓄᑦ ᐊᕐᕌᒍᐊᓄᑦ 2019 
 
ᐊᕐᕌᒍᔪᑦ ᐅᐸᓕᖅᑎᓪᓗᑕ 2019, ᓂᕆᐅᒃᑐᒍᑦ ᐃᓗᐃᑦᑐᒥᒃ ᓯᕿᓐᓂᕆᐊᙵᐅᑖ ᖃᐅᔨᓴᕈᑖᓂᒃ ᐊᓯᖏᑎᑐᑦ ᐊᕐᕌᒍᑐᑦ, ᑭᖑᓂᐊᒍᑦ 
ᐊᐅᔭᒃᑯᑦ ᖃᐅᔨᓵᖃᓕᒻᒥᓗᑕ. ᐃᓕᖅᑯᓯᖓ ᐊᐅᔭᒃᑯᑦ ᖃᐅᔨᓴᐃᓂᐅᑉ ᐊᒻᒪᓗ ᐱᑕᖃᓐᓂᖓ ᐊᑐᒐᔪᒃᑕᑦᑕ ᐅᑭᐊᒃᓵᑉ ᖃᐅᔨᓴᐃᓂᖓ 
ᐊᖏᔪᒥᒃ ᐊᒃᑐᖅᑕᐅᓂᐊᖅᖢᓂ ᑮᓇᐅᔭᖃᖅᑎᑕᐅᓂᑦᑕ ᐃᓕᖅᑯᓯᖏᓄᑦ. ᑖᓐᓇ “ᐊᑯᓐᓂᖅᓲᑦ” ᑮᓇᐅᔭᖅ ᑐᓂᔭᐅᓲᖅ ᑲᑐᔾᔭᐅᓪᓗᓂ 
ᑖᑯᒃᓄᖓ NSERC ᐊᒻᒪᓗ ECCC ᐃᓱᓕᓐᓂᐊᓕᖅᑐᖅ ᓯᑎᐱᕆ 2019 ᐅᓂᒃᑳᖅ ᑎᑎᕋᖅᑕᐅᓕᖅᑎᓪᓗᒍ ᐅᓇ, ᑭᖑᕝᕕᐅᑎᒃᓴᒥᒃ 
ᑕᑯᒃᓴᐅᑎᑦᑎᓂᐊᓄᑦ ᐅᖃᐅᓯᖃᖅᑐᖃᕋᑎᒃ. ᐱᓪᓗᒍ ᓴᓇᔾᔪᑎᒃᓴᐅᔪᖅ ᑮᓇᐅᔭᖃᖅᑎᑦᑎᓂᒻᒧᑦ, ᓂᕆᐅᒃᑐᒍᑦ ᐊᐅᔭᖅ ᐅᑭᐊᒃᓵᖅ ᐱᓕᕆᐋᑦ 
ᒪᓕᒃᑲᔭᖅᑐᑦ ᑲᒪᒋᔭᕆᐊᓕᑦᑎᓐᓂᒃ ᐊᑖᒍᑦ PAHA ᑮᓇᐅᔭᖁᑎᖏᑕ. ᐊᖏᔪᒥᒃ ᐱᓕᕆᐋᖃᕈᒪᕗᒍᑦ ᐱᐆᓕᐊᖃᓐᓂᒻᒥᒃ ᖃᐅᔨᓴᕈᑎᖏᓄᑦ 
AMS ᐃᑲᔪᐃᓗᑕ ᐱᔪᒪᓂᖃᐅᑎᖏᓄᑦ ᐊᕐᕌᒍᐊᓄᑦ ᖁᒃᑎᒃᑑᑉ ᓇᓚᐅᑦᑖᖓᖏᓄᑦ (YOPP) ᓇᐄᓴᐅᑎᖏᓂᒃ ᖃᐅᔨᓴᐅᑎᒃᑯᑦ. ᓱᓪᓗᓕ 
ᐊᑐᖅᓯᒪᔭᑦᑎᑐᑦ ᐊᕐᕌᒍᑦ ᐃᓚᖏᓄᑦ, ᑎᑎᕋᖅᖢᑎᒍᑦ ᐅᓇ ᐅᓂᒃᑳᖅ, ᓱᓕ ᐋᔩᖃᑎᖃᕋᑦᑕ ᑎᑎᕋᖅᓯᒪᔪᑦ ᑐᑭᓯᐅᒪᖃᑎᒌᒍᑎᑦ 
ᐊᕙᑎᓕᕆᔨᒃᑯᑦ ᓯᓚᐅᑉ ᐊᔾᔨᒋᔪᓐᓃᓐᓂᐊᓄᑦ ᑲᓇᑕᐅᑉ ᐱᓕᕆᕝᕕᖓᓂᒃ. ᓂᕆᐅᒃᑐᒍᑦ ᐱᔭᕇᖅᑕᐅᒐᔭᓐᓂᐊᑕ ᑕᒪᓐᓇ, ᑭᓯᐊᓂ 
ᐱᔭᕇᓐᓂᖓ ᐊᓯᔾᔩᓗᐊᕋᔭᖏᑦᑐᖅ ᑕᐅᑐᙳᐊᖅᑕᑦᑎᒍᑦ. ᓴᓂᕌᑕ ᐊᐅᓚᑕᕆᓲᑦᑕ, ᖃᐅᔨᓵᑉ ᓇᐄᓴᐅᑎᖏᑦ, ᐊᒻᒪᓗ ᖃᐅᔨᓴᕈᑎᑦᑕ 
ᑲᒪᒋᔭᐅᔾᔪᑎᖏᓄᑦ, ᑲᔪᓰᓐᓇᓐᓂᐊᖅᑕᕗᑦ ᐱᓕᕆᓂᕗᑦ ᑕᒪᒃᑯᐊ ᐅᖓᓯᒃᑐᒧᑦ ᐊᐅᓚᑕᐅᔪᓐᓇᖅᑐᑦ ᖃᖓᑕᓲᕋᓛᑦ ᐱᓕᕆᔪᓐᓇᓐᓂᖏᑦ 
ᖃᓄᑎᒋ ᕿᒥᕐᕈᐃᔭᖃᓐᓂᖏᑦ ᖃᐅᔨᓴᐃᓂᒻᒥᒃ ᓯᓚᐅᑉ ᐆᓇᔪᓐᓂᐊ ᓇᐄᓴᐅᑎᒃᑯᑦ ᐅᖓᓯᖕᓂᖅᓵᓗᖕᒧᑦ ᑎᑭᐅᒪᓗᑕ ᐅᖅᑰᓂᖃᓐᓂᐊᑕᓗ 
ᓇᑉᐸᖅᑯᑎᑦᑕ ᐊᕙᑎᐋᒍᑦ. ᑲᔪᓯᓂᐊᖅᑕᕗᑦ ᐱᐅᓯᒋᐋᕆᓂᕗᑦ ᖃᐅᔨᓴᐅᑎᕗᑦ ᑎᑭᓐᓇᓱᒡᓗᒍ ᑕᒪᐃᓐᓄᑦ ᐱᐅᓯᒋᐊᕆᓂᖅ, 
ᐊᖏᓕᒋᐊᕆᔭᖃᓐᓂᓪᓗ ᖃᐅᔨᓴᕈᑎᑦᑕ ᓇᓗᓇᐃᖅᑕᖏᓐᓂᒃ. ᐅᖃᖃᑎᕗᑦ ᓱᓕ ᐊᓯᖏᑦ ᑲᑐᔾᔨᖃᑎᒋᒃᑐᑦ ᐅᖓᑖᑕ CANDAC 
ᖃᑕᙳᑎᒌᖏᑕ ᐃᓱᒪᒋᔭᖃᖅᑐᑦ ᐃᓕᓯᓂᒻᒥᒃ ᖃᐅᔨᓴᕈᑎᓂᒃ ᑕᑉᐹᓂ ᓄᓇᖏᓂ PEARL. 2019 ᑕᑯᓂᐊᕆᕗᖅ ᐱᖓᔪᐊᓂᒃ 
ᑭᖑᓪᓕᖅᐹᖓᓂᓪᓗ ᓄᓇᒥᒃ ᖃᐅᔨᓴᐃᓂᕗᑦ ᐃᑲᔪᖅᓱᐃᔪᑦ ᑖᒃᑯᐊ CSA-ᑮᓇᐅᔭᖁᑎᖏᑦ “ᐅᑭᐅᖅᑕᖅᑐᒥ ᓱᓕᓂᕋᐃᔾᔪᑎᑦ 
ᐱᓕᒻᒪᒃᓴᐅᑎᖏᑦ ᓯᓚᐃᓐᓇᒻᒥᒃ ᖃᐅᔨᓵᖑᓲᓄᑦ ᐊᓂᖅᓵᓐᓇᖏᑦᑑᑉ ᑭᒡᓕᐊᒍᑦ” (AVATARS) ᑕᑯᒃᓴᐅᑎᑖ ᑐᙵᔪᖅ ᑕᑉᐱᑲᓂ PEARL. 
AVATARS ᓯᕗᓕᐅᖅᑕᖅ PAHA ᑐᖓᓕᐊᓄᑦ PI ᐃᓕᓴᐃᔨᔾᔪᐊᒻᒪᕆᒃ ᑭᒻᐳᓕ ᓯᑐᕌᖕ ᐊᒻᒪᑦᑕᐅᖅ ᐃᓚᖃᖅᑐᑦ ᐊᒥᓱᓂᒃ 
PEARL/CANDAC/PAHA ᐱᓕᕆᔨᖏᑦ. ᑕᑯᒃᓴᐅᑎᑕᖅ ᐊᖏᓛᒥᒃ ᐊᑐᖅᑕᐅᑎᑦᑎᓂᖅ ᖃᐅᔨᓴᕝᕕᖓ PEARL ᖃᐅᔨᓴᕈᑎᓂᒃ 
ᓴᓇᕙᓪᓕᐊᓂᒻᒧᑦ ᐃᒥᒃᑯᓪᓗ ᐊᐅᓚᑦᑐᓐᓇᐅᑎᓄᑦ, ᐱᓕᒻᒪᒃᑕᐅᓂᖏᑦ HQP ᐊᖅᑯᓵᓪᓗᒋᑦ ᐱᖓᓲᔪᖅᑐᑦ ᐊᔾᔨᒌᖏᑦᑐᑦ ᑭᓯᐊᓂ 
ᐊᒃᑐᐊᖃᑎᒌᒃᑐᑦ ᐱᓕᕆᓃᑦ ᐊᒃᑐᐊᔪᑦ ᓱᓕᑦᑎᐊᓐᓂᖓᓂᒃ ᓴᖅᑮᓂᒻᒥᒃ ᐅᓪᓗᒥ ᐊᑐᖅᑕᓂᒃ ᖁᒻᒧᒃᑎᑕᐅᓯᒪᔪᓄᑦ.  
 
ᐊᕐᕌᒍᓕᒫᖅ ᐃᓄᖄᐃᓐᓇᖏᑦᑑᒐᓗᐊᖅ ᑕᑉᐱᑲᓂ PEARL, ᑐᕌᒐᖃᖅᑐᒍᑦ ᐃᓄᖃᖃᑦᑕᓐᓂᐊᓂᒃ ᑕᖅᑭᓄᑦ 11 ᐊᕐᕌᒍᒥᒃ ᑐᑭᒧᐊᕆᓗᒋᑦ 
ᐱᒃᑲᓐᓂᖅᑕᐅᓂᖏᑦ ᓇᐄᓴᐅᑎᑦ ᖃᐅᔨᓴᕈᑎᓄᒃ (ᐅᓪᓗᑰᒐᔪᒃᑐᑦ ᖃᐅᔨᓵᖏᑦ) ᐱᑐᖃᒧᑦ ᐊᐅᓚᑕᐅᔭᕆᐊᖃᓲᑦ ᓴᓇᔨᑦᑎᓐᓄᑦ. ᓱᓕ 
ᑲᔪᓯᕗᒍᑦ ᒥᑭᓕᕆᕙᓪᓕᐊᓂᒻᒥᒃ ᐃᓄᒻᒧᑦ ᑲᒪᒋᔭᕆᐊᖃᖅᑕᐅᓲᑦ ᖃᐅᔨᓴᕈᑎᒋᔭᖏᑦ. ᐅᑎᓐᓂᐊᓕᖅᑎᓪᓗᒍ ᑕᑯᒃᓴᐅᖏᓐᓇᓐᓂᖓ 
ᖃᐅᔨᓵᑦ DIAL, ᐃᓄᖃᓐᓂᖏᑦ ᐅᓪᓗ ᐅᓄᖅᓯᒋᐊᓪᓗᒍ ᑕᐅᕕᒡᔪᐊᒃᑯᑦ ᐃᑲᔪᐃᓇᓱᓪᓗᑕ PAHA ᖁᑦᑎᒃᑑᑉ ᑕᐅᕕᒡᔪᐊᖅ. ᐊᕐᕌᒍᒥ 2018 
ᑎᑭᐅᑎᓪᓗᑕ 339 ᐅᓪᓗᓂᒃ ᑕᑉᐱᑲᓂ. ᐃᓄᖃᓲᖑᖏᑦᑐᖅ ᐊᑯᓐᓂᐊᒍᑦ ᑎᓯᐱᕆᐅᑉ ᕿᑎᐊᑕ ᔮᓐᓄᐊᕆᐅᑉ ᐱᒋᐊᓐᓂᐊᑕ ᑕᒪᐃᓐᓄᑦ 
ᖃᐅᔨᓴᖅᑕᑦᑎᓐᓄᑦ ᐊᐅᓚᑕᑦᑎᓐᓄᓪᓗ ᓱᒃᑲᐃᓛᖑᓲᖑᒻᒪᑦ. 
 
ᑖᓐᓇ ACE/OSIRIS ᓱᓕᑦᑎᐊᓐᓂᖏᓄᑦ ᖃᐅᔨᓴᖅᑏᑦ ᐊᖏᖅᑕᐅᓯᒪᕗᑦ ᑮᓇᐅᔭᓂᒃ ᐊᕐᕌᒍᒧᑦ 2019 ᐸᓐᓈᖃᕋᓱᓕᖅᖢᑕᓗ ᑖᒃᑯᓂᖓ 
ᑲᓇᑕᐅᑉ ᐅᑭᐅᖅᑕᖅᑐᐊᓂ ACE/OSIRIS ᓱᓕᔪᖅᓰᔪᑦ ᖃᐅᔨᓴᖅᑐᑦ, ᑕᑉᐹᓂ PEARL ᖁᓖᑦ ᑕᓪᓕᒪᓪᓗ ᐊᕐᕌᒍᑦ ᐊᐅᓚᑦᑕᓄᑦ. ᑖᓐᓇ 
ᐊᔾᔨᖃᓪᓗᐊᑕᕋᔭᖅᑐᖅ ᐊᕐᕌᒍᑎᑐᑦ ᓱᓕᔪᖅᓴᐃᓂᒻᒥᒃ ACE/OSIRIS ᓴᖅᑭᑕᖏᑕ ᖁᑦᑎᒃᑑᑉ ᓯᕿᓐᓂᐊᕆᐊᙵᐅᑎᖓᓂ. ᐊᕐᕌᒍᒥ ᒪᕐᕉᒃ 
ᓄᑖᒃᑯ ᖃᐅᔨᓴᕈᑏᒃ ᐃᓕᓂᐊᖅᑕᕗᑦ, ᐊᑕᐅᓯᖅ ᑖᒃᑯᓇᙵᑦ ECCC ᐊᐃᑉᐸᖓᓗ ᓯᓚᑦᑐᖅᓴᖅᕕᒡᔪᐊᖓᓂ ᑐᕌᓐᑑᑉ, ᑖᒃᑯᐊ ᐃᓚᐅᒻᒥᔪᑦ.  

CANDAC ᑲᔪᓰᓐᓇᖅᑕᖃᕈᒪᔪᑦ ᑐᓴᐅᒪᕙᓪᓕᐊᑎᑦᑎᓂᒻᒥᒃ ᐱᓕᕆᐋᖏᓐᓂᒃ ᐃᓚᒋᓗᒍ ᑐᓴᐅᒪᖃᑎᒌᒍᑎᑦ ᓄᓇᕘᑉ ᓄᓇᓕᖏᒍᑦ 
ᒪᓕᓪᓗᒍ ᑮᓇᐅᔭᖅ. ᑖᓐᓇ CANDAC ᐃᓕᓐᓂᐊᖅᑐᖅ−ᖃᐅᔨᓴᖅᑎ ᑲᑐᔾᔨᖃᑎᒌᒃᑐᑦ ᐱᓕᕆᓂᖓ ᓴᓇᔭᐅᒪᕗᖅ ᐊᔪᕈᓐᓃᖁᓪᓗᒋᑦ 
ᐃᓕᓐᓂᐊᖅᑎᐅᔪᑦ ᑲᑐᔾᔨᖃᑕᐅᓗᑎᒃ−ᖃᐅᔨᓴᖅᑎᐅᖃᑎᑦ ᓯᓚᐅᑉ ᖃᐅᔨᓴᖅᑕᐅᓂᕆᓲᖏᓄᑦ. ᑕᑯᒃᓴᐅᑎᑕᖅ ᐃᓕᓐᓂᐊᖅᑎᓂᒃ ᑐᓂᓯᓲᖅ 
ᒪᑐᐃᖅᓯᕕᐅᓪᓗᑎᒃ ᑲᑎᖅᓱᐃᓂᒻᒥᒃ ᓇᐄᓴᐅᑎᓂᒃ ᖃᐅᔨᓴᕈᑏᑦ ᑲᒪᒋᔭᖃᓪᓗᑎᒃ ᐊᐱᖅᓱᐋᓄᑦ−ᑐᙳᔪᑦ ᕿᒥᕐᕈᐃᕙᓪᓕᐊᓃᑦ ᐅᓪᓗᒥ 
ᑕᒪᒃᑯᐊ ᓯᓚᐅᑉ ᐃᓕᖅᑯᓯᖏᑦ ᖃᐅᔨᓴᕈᑎᑦ ᐊᑐᓪᓗᒋᑦ ᓂᒃᓯᒃᑕᐅᓯᒪᔪᑦ ᐃᓕᓐᓂᐊᕝᕕᖓᑕ ᖃᕆᓴᐅᔭᖏᒍᑦ. ᐅᓪᓗᒥ CANDAC 
ᖃᐅᔨᓴᖅᑎᑦ ᑲᑐᔾᔨᖃᑎᖃᓲᑦ ᐃᓕᓐᓂᐊᖅᑎᓂᒃ ᐃᖅᑲᓇᐃᔭᖅᑎᓂᒡᓗ ᐱᓕᒻᒪᒃᓴᖅᑕᐅᓪᓗᑎᒃ ᐃᑲᔪᖅᑕᐅᓪᓗᑎᒃ ᐊᒻᒪᓗ ᑕᒪᒃᑯᐊ 
ᖃᐅᔨᓵᑦ ᓇᐄᓴᐅᑎᑦ ᑲᑎᑕᐅᔪᑦ ᕿᒥᕐᕈᔭᐅᓂᖏᓄᑦ ᑐᑭᓯᔭᐅᓂᖏᓄᓪᓗ. ᑕᑯᓪᓗᒍ ᐅᓪᓗᒥ ᑮᓇᐅᔭᖃᖅᑎᑕᐅᓂᕗᑦ, ᓂᕆᐅᒃᑐᒍᑦ 
ᑭᒡᓕᓕᒻᒥᒃ ᐊᒃᑐᐊᓂᖃᓐᓂᒻᒥᒃ ᖃᓪᓗᓈᓂ ᐃᓕᓐᓂᐊᕝᕕᓐᓂᒃ ᐊᕐᕌᒍᒧᑦ 2019.  
 
ᐃᓱᓕᒋᐊᕈᑎᒧᑦ ᐅᖃᐅᓯᕗᑦ 
 
ᓴᖅᑭᓯᒪᔪᑦ ᐊᕐᕌᒍᒥᒃ 2018 ᐃᖅᑲᐃᓯᕗᑦ ᐅᕙᑦᑎᓐᓂᒃ ᐃᓅᓯᖅ ᐅᑭᐅᖅᑕᖅᑐᒥ ᐊᒃᓱᕈᓐᓇᖅᑑᓂᖓᑕ ᓵᖓᔭᓕᒫᖏᒍᑦ ᖃᖓᓕᒫᓪᓗ. 
ᐊᕐᕌᒍᒥ 2019 ᐱᓇᓱᓐᓂᐊᖅᐸᕗᑦ ᑎᑭᓐᓇᓱᒃᑕᕗᑦ ᓴᖅᑮᓂᒻᒥᒃ ᐱᓕᕆᓂᒻᒥᒃ ᓄᑖᖑᓛᑦ−ᓴᓇᐅᒪᔭᑦ−ᖃᐅᔨᓴᕈᑏᑦ ᐊᑐᖅᑕᐅᓗᑎᒃ 
ᐅᑭᐅᖅᑕᖅᑑᑉ ᓯᓚᖓ ᖃᐅᔨᓵᖑᑎᓪᓗᒍ. ᖃᐅᔨᓴᕈᑎᕗᑦ ᐊᑐᐃᓐᓇᐅᓗᑎᒃ ᐃᖅᑲᓇᐃᔭᖅᑎᕗᓪᓗ ᐃᓱᒫᓘᑎᒋᓲᕗᑦ ᐅᓪᓗᒥᒧᑦ. CANDAC 
ᑲᔪᓯᓂᐊᖅᐳᖅ ᐊᔭᐅᔭᖃᐃᓐᓇᓪᓗᑎᒃ ᖃᐅᔨᓵᖏᑕ PAHA ᐊᔪᙱᓐᓂᓕᒫᒥᒍᑦ. CANDAC/PEARL/PAHA ᓴᖅᑮᓯᒪᕗᖅ ᓇᒧᓕᒫᖅ ᓲᓪᓗ 
ᓴᙱᔪᒥᒃ ᕿᒥᓪᓗᓕᒃ ᖃᐅᔨᓴᕈᑎᓂᒃ, ᐃᒡᓗᔾᔪᐊᓂᒃ ᐊᒻᒪᓗ ᖃᐅᔨᓴᖅᑎᓂᒃ. ᐊᐅᓚᑕᑦᑎᒍᑦ, 2018 ᐃᓕᖅᑯᓯᖃᓚᐅᖅᐳᖅ ᖁᒃᑎᒃᑐᒥᒃ 
ᐊᐅᓚᑦᑎᐊᓂᖃᓐᓂᒻᒥᒃ ᖃᐅᔨᓴᕈᑎᕗᑦ ᐃᓱᖃᓐᓂᓕᒫᖏᑕ ᖃᓂᒋᔭᐸᓗᖓᓄᑦ ᐃᓱᖃᕝᕕᖏᓄᑦ ᖃᐅᔨᓴᕈᓐᓇᓐᓂᑦᑕ. ᓂᕆᐅᒃᑐᒍᑦ 
ᐊᖏᓕᒋᐊᕆᓂᒻᒥᒃ ᐊᕐᕌᒍᐊᑕ 2019 ᓯᕿᓐᓂᕆᐊᕈᑖᒍᑦ ᐊᒻᒪᓗ ᐊᖏᓂᖅᓴᐅᔪᒥᒃ ᐱᔪᓐᓇᓂᖃᓐᓂᕗᑦ ᑲᔪᓯᓂᐊᓐᓂᖓ ᑖᔅᓱᒪ 
ᖃᐅᔨᓴᓐᓂᐅᑉ ᐅᖓᑖᓄᑦ. ᓯᕗᓂᐊᑕ ᐊᕐᕌᒍᑎᑐᑦ, ᐊᖏᔪᒥᒃ ᖃᐅᔨᓴᕈᑎᑦᑕ ᐅᓂᒃᑳᖅᑕᐅᓂᖏᑦ ᓴᖅᑭᓯᒪᔪᑦ ᐱᓕᒻᒪᒃᓴᐃᓪᓗᑕ ᐊᒻᒪᓗ 
ᐊᔪᕈᓐᓃᖅᓴᐃᓪᓗᑕ ᐱᓕᕆᔪᓐᓇᑦᑎᐊᖅᑐᓂᒃ ᖃᐅᔨᓴᖅᑎᐅᔪᓂᒃ.  ᐱᐅᓯᒋᐊᖅᓯᒪᔭᕗᑦ ᖃᐅᔨᓴᕈᑎᑦᑕ ᐃᒻᒥᒃᑯᑦ ᖃᐅᔨᓴᐄᔪᓐᓇᓐᓂᖏᑦ, 
ᑲᔪᓰᓐᓇᖅᑐᒥᒡᓗ ᑲᑐᔾᔨᖃᑎᖃᓕᖅᖢᑕ ᐅᑯᓂᖓ NOAA, ECCC ᐊᒻᒪ ᐊᔾᔨᒌᙱᑦᑐᑦ ᓯᓚᑦᑐᖅᓴᖅᕕᒡᔪᐊᑦ ᑲᓇᑕᒥ ᐊᒻᒪᑦᑕᐅᖅ 
ᓯᓚᑎᑦᑎᓐᓂᒃ ᓇᓗᓇᐃᕆᕗᑦ ᑲᓇᑕ ᓱᓕ ᐅᓪᓗᒥ ᐱᖁᑎᖃᑦᑎᐊᖅᑐᖅ ᐃᑲᔪᐃᓂᒻᒥᒃ ᐃᒥᓄᑦ ᖃᐅᔨᓵᑦᑎᓐᓂᒃ ᐊᓯᖏᓂᒡᓗ 
ᖃᐅᔨᓴᕈᒪᔭᐅᔪᓂᒃ ᐃᑲᔪᐄᓂᖃᕈᓐᓇᕈᑎᒃ ᐱᖁᑎᔾᔪᐊᕆᔭᑦᑎᓐᓂᒃ. PEARL-ᒧᑦ ᑐᙵᔪᑦ ᖃᐅᔨᓴᐃᓂᒻᒧᑦ ᓴᖅᑭᑐᑦ ᑲᔪᓰᓐᓇᖅᖢᑎᒃ 
ᑐᓴᖅᑕᐅᕙᓪᓕᐊᕗᑦ ᐅᖃᓕᒫᖅᑕᐅᓪᓗᑎᒡᓗ ᖃᐅᔨᓴᖅᑎᑦ ᓄᓇᔾᔪᐊᖁᑖᒍᑦ ᐃᑲᔪᐃᕗᑦ ᐊᖏᓂᖅᓴᒥᒃ ᐅᑭᐅᖅᑕᖅᑐᑉ ᐃᓕᖅᑯᓯᖓᓂᒃ. 
ᐊᖏᓕᒋᐊᕆᕙᓪᓕᐊᕙᕗᑦ ᓇᐄᓴᐅᑎᑦ ᖃᐅᔨᓵᓄᑦ ᓴᖅᑭᑕᐅᔪᑦ ᑕᑉᐱᑲᓂ PEARL ᐅᓄᖅᑐᓪᓗ ᖃᐅᔨᓴᐅᑎᑦ ᐊᑐᖅᑕᑦᑕ 
ᐊᖏᔪᐋᓘᓕᖅᐳᖅ ᐅᓪᓗᖁᑎᖏᑦ ᖃᐅᔨᓵᖑᓯᒪᔪᑦ ᐊᑐᒐᒃᓴᐅᓕᖅᑐᑦ ᐊᕐᕌᒍᒐᓴᒃᑯᑦ ᓇᒨᕆᓂᖓᓄᑦ ᑕᐅᑐᙳᐊᕈᑎᓄᑦ. ᑕᕝᕘᓇᑕᕝᕙ 
ᐱᐅᓂᖃᓐᓂᕆᕙᐅᒃ ᑲᔪᓰᓐᓇᖅᑐᖅ ᓈᒻᒪᒃᑐᒥᒃ−ᖃᐅᔨᓴᐅᑎᓕᒃ ᓄᓇᖓ ᓲᓪᓗ PEARL ᑕᑯᒃᓴᕈᖅᐸᓪᓕᐊᓂᐊᕆᕗᖅ ᑲᔪᓯᕙᓪᓕᐊᓗᑎᒍᑦ 
ᐱᓕᕆᓂᕆᔭᕗᑦ. ᑐᓴᖅᑎᑦᑎᕙᓪᓕᐊᓂᕗᑦ ᖃᐅᔨᓵᑦᑎᓐᓂᒃ ᐃᓕᓐᓂᐊᖅᑎᑦᑎᔪᑦ ᐊᒥᓱᓂᒃ ᑭᖑᕚᑦᑎᓐᓂᒃ ᑲᓇᑕᒥᐅᑕᓂᒃ. ᐊᒃᓱᕉᑎᖃᖅᑐᒍᑦ 
ᐃᓂᒋᔭᕗᑦ ᓴᖅᑭᓐᓇᓱᒃᖢᒍ ᐅᑭᐅᖅᑕᖅᑐᕗᑦ ᑲᓇᑕᐅᑉ ᐃᓚᒋᔮᓄᑦ ᐊᑑᑎᖃᓪᓚᑦᑖᖅᑐᖅ ᑕᑯᒃᓴᕈᖁᓪᓗᒍ ᐃᓂᖃᓐᓂᑦᑎᓐᓄᑦ, 
ᖃᐅᔨᓵᖃᓐᓂᑦᑎᓐᓄᑦ, ᐃᓕᓴᐃᕙᓪᓕᐊᓂᖃᓐᓂᑦᑎᓐᓄᓪᓗ. ᑕᐃᒪᙵᓕᒫᑎᑐᑦ, ᑖᒃᑯᐊ ᓴᓇᔨᖏᑦ CANDAC ᐊᒃᓱᕈᓪᓚᕆᒃᑐᑦ 
ᑲᔪᓰᓐᓇᖅᑎᑦᑎᓂᒻᒥᒃ ᑕᒪᒃᑯᓂᖓ ᐱᓕᕆᓯᒪᔭᖏᓐᓂᒃ ᓯᕗᓂᑦᑎᓐᓄᑦ ᑕᑯᒃᓴᐅᖏᓐᓇᖁᓪᓗᒋᑦ.  

ᐅᐃᒍᖓ ᐃ” ᐳᓛᕆᐊᖅᓯᒪᔪᑦ ᐱᓕᕆᕝᕕᒻᒧᑦ PEARL ᐊᕐᕌᒍᐊᓂ 2018 
* ᓇᓗᓇᐃᖅᓯᔪᖅ ᓯᕗᓪᓕᖅᐹᑦᑎᐊᒥᒃ ᐳᓛᕆᐊᖅᑐᑦ 

 
CANDAC ᓴᓇᔨᒋᙱᑕᖏᑦ ᐳᓛᕆᐊᖅᓯᒪᔪᑦ ᐱᓕᕆᕝᕕᒻᒧᑦ PEARL ᐊᕐᕌᒍᒥ 2018 
 
 
 
1. ᑖᒻ ᒪᒃᐄᐅᓪᕈᐃ, ᐃᓕᓴᐃᔾᔨᒻᒪᕆᒃ, ᔪᐊᒃ ᓯᓚᑦᑐᖅᓴᖅᕕᒡᔪᐊᖅ 
2. ᑦᔨᖕ ᔨᐋᖕ, ᖃᐅᔨᓴᖅᑎ, ᐳᕆᑎᔅ ᐋᓐᑕᐅᑎᑲᒥ ᖃᐅᔨᓴᖅᑎᑦ *  
3. ᑳᓕᓐ ᓚᔅᑯ, ᐊᓂᒍᐃᓇᓱᒃᑐᖅ ᐃᓕᓐᓂᐊᖅᑐᖅ, ᐱᖓᓐᓈ ᓯᓚᑦᑐᖅᓴᖅᕕᒡᔪᐊᖅ * 
4. ᓗᐃᑦ ᓛᖕᕕᐅᓪᑦ, ᐱᖁᔭᓕᐅᖅᑎᖓ ᒍᐄᕝ, ᐋᓐᑎᐊᕆᔪᒧᑦ * 
5. ᑭᐊᓲᑭ ᕼᐅᓱᑳᕙ, ᓯᓚᑦᑐᖅᓴᖅᕕᒡᔪᐊᖅ ᐅᐊᔭᒃᑯᑦ−ᑐᓴᐅᒪᖃᑦᑕᐅᑎᓄᑦ, ᑑᑭᔫ, ᔭᐹᓐ.  
 
 
 
 
 
CANDAC ᓴᓇᔨᖏᑦ ᐳᓛᕆᐊᖅᓯᒪᔪᑦ ᐱᓕᕆᕝᕕᒻᒧᑦ PEARL ᐊᕐᕌᒍᒥ 2016 
 
1. ᔭᐃᒻᔅ ᑐᕋᒪᓐᑦ, ᐃᓕᓴᐃᔾᔨᒻᒪᕆᒃ, ᑖᓪᕼᐊᐅᓱᐃᐅᑉ ᓯᓚᑦᑐᖅᓴᖅᕕᒡᔪᐊᖓ 
2. ᐱᐅᕐ ᕘᒍ, PEARL ᓄᓇᖓᓄᑦ ᑲᒪᔨ, ᑐᕌᓐᑑᑉ ᓯᓚᑦᑐᖅᓴᕝᕕᒡᔪᐊᖓ 
3. ᕙᐃᓐ ᕼᐋᑭᖕ, CANDAC ᖃᐅᔨᓴᖅᑎᐅᖃᑕᐅᔪᖅ, ᐱᖓᓐᓈ ᓯᓚᑦᑐᖅᓴᖅᕕᒡᔪᐊᖅ ᐋᓐᑎᐊᕆᔫ 
4. ᐋᓐᑎ ᕕᓐᓴᓐᑦ−ᓗᐄᔅ, ᐊᓂᒍᐃᓇᓱᒃᑐᖅ ᐃᓕᓐᓂᐊᖅᑐᖅ, ᒨᕆᐅᓪᑉ ᓯᓚᑦᑐᖅᓴᕝᕕᒡᔪᐊᖓ 
5. ᑲᐃᕙᓐ ᕋᔨᐸᐅ, ᐊᓂᒍᐃᓇᓱᒃᑐᖅ ᐃᓕᓐᓂᐊᖅᑐᖅ, ᓯᓚᑦᑐᖅᓴᕝᕕᒡᔪᐊᖓ ᓲᐳᕈᒃ 
6. ᔮᓐ ᒑᓚᒍ, ᐊᐅᓚᑦᑎᔨ, ᑖᓪᕼᐊᐅᓱᐃᐅᑉ ᓯᓚᑦᑐᖅᓴᖅᕕᒡᔪᐊᖓ 
7. ᐲᑕ ᒪᒡᒐᕘᓐ, ᐊᐅᓚᑦᑎᔨ, ᑖᓪᕼᐊᐅᓱᐃᐅᑉ ᓯᓚᑦᑐᖅᓴᖅᕕᒡᔪᐊᖓ 
8. ᐊᓚᒃᓴᐃ ᑎᒃᕼᐅᒥᕋᕝ, ᖃᐅᔨᓴᖅᑎᑦ ᐃᑲᔪᖅᑎᒋᔭᖓ, ᑖᓪᕼᐊᐅᓱᐃᐅᑉ ᓯᓚᑦᑐᖅᓴᖅᕕᒡᔪᐊᖓ 
9. ᓯᐹᔅᑎᐊᓐ ᕋᐆᔅ, ᐊᓂᒍᐃᓇᓱᒃᑐᖅ ᐃᓕᓐᓂᐊᖅᑐᖅ, ᑐᕌᓐᑑᑉ ᓯᓚᑦᑐᖅᓴᕝᕕᒡᔪᐊᖓ 
10. ᓴᒫᓐᑕ ᑐᕌᒻᐸᓚᐃ, ᐊᓂᒍᐃᓇᓱᒃᑐᖅ ᐃᓕᓐᓂᐊᖅᑐᖅ, ᒨᕆᐅᓪᑉ ᓯᓚᑦᑐᖅᓴᕝᕕᒡᔪᐊᖓ 
11. ᐃᐊᒪᓕ ᒪᒃᑲᓚ, ᑖᓪᕼᐊᐅᓱᐃᐅᑉ ᓯᓚᑦᑐᖅᓴᖅᕕᒡᔪᐊᖓ 
12. ᑯᕆᔅᑕᕝ ᐸᒡᓇᐅ, ᐊᓂᒍᐃᓇᓱᒃᑐᖅ ᐃᓕᓐᓂᐊᖅᑐᖅ, ᑐᕌᓐᑑᑉ ᓯᓚᑦᑐᖅᓴᕝᕕᒡᔪᐊᖓ 
13. ᐃᐅᕆᒃ ᓚᑦᓯ, ᐊᓂᒍᐃᓇᓱᒃᑐᖅ ᐃᓕᓐᓂᐊᖅᑐᖅ, ᑐᕌᓐᑑᑉ ᓯᓚᑦᑐᖅᓴᕝᕕᒡᔪᐊᖓ 
14. ᒐᔮᓪ ᕙᐅᕼᐊᓂ, ᐊᓂᒍᐃᓇᓱᒃᑐᖅ ᐃᓕᓐᓂᐊᖅᑐᖅ, ᐱᖓᓐᓈ ᓯᓚᑦᑐᖅᓴᖅᕕᒡᔪᐊᖅ 
15. ᐹᓪ ᔭᕗᕆ, ᐊᓂᒍᐃᓇᓱᒃᑐᖅ ᐃᓕᓐᓂᐊᖅᑐᖅ, ᑐᕌᓐᑑᑉ ᓯᓚᑦᑐᖅᓴᕝᕕᒡᔪᐊᖓ

ᐅᐃᒍᖓ ᐅ: ᓇᐃᓕᒋᐊᖓᔪᑦ ᑕᐃᒎᓯᓪᓚᑦᑖᖏᑦ  
 
0PAL  ᑕᕆᐅᒻᒧᑦ−ᓇᓪᓕᖅᑐᒧᑦ ᖃᐅᔨᓴᕈᑕ PEARL ᐃᑲᔪᖅᓲᑦ ᕿᒥᕐᕈᐃᕝᕕᖓ 
ACE ᓯᓚᐃᓐᓇᐅᑉ ᐃᓕᖅᑯᓯᕆᔮᓄᑦ ᖃᐅᔨᓴᕈᑖ 
AMS  ᓯᓚᐃᓐᓇᒻᒥᒃ ᐊᖏᔪᒥᒃ ᖃᐅᒻᒪᒃᑕᖅᑐᒧᑦ ᖃᐅᔨᓴᕈᑖ 
APS ᐃᒻᒥᒃᑰᖅᑐᖅ ᐊᒃᑎᒋᓂᖏᓄᑦ ᓇᓗᓇᐃᖅᓯᔾᔪᑦ 
ASI ᕿᓚᓕᒫᒻᒥᒃ ᑕᑯᒃᓴᐅᔪᒥᒃ ᑕᐅᑐᒍᑖ  
AVATARS ᐅᑭᐅᖅᑕᖅᑐᒥ ᓱᓕᓂᕋᐃᔾᔪᑎᑦ ᐱᓕᒻᒪᒃᓴᐅᑎᖏᑦ ᓯᓚᐃᓐᓇᒻᒥᒃ ᖃᐅᔨᓵᖑᓲᓄᑦ ᐊᓂᖅᓵᓐᓇᖏᑦᑑᑉ ᑭᒡᓕᐊᒍᑦ 
BSRN ᑐᙵᕕᒃᓴᖅ ᓄᓇᐅᑉ ᖄᖓᓂ ᐊᑭᖕᒥᒃᑕᒧᑦ ᑲᑎᖅᓱᖓᔪᑦ ᓇᓗᓇᐃᖅᓯᔾᔪᑏᑦ 
CANDAC  ᑲᓇᑕᒥ ᑲᑎᖅᓱᖓᔪᑦ ᖃᐅᔨᓴᖅᑐᑦ ᐱᑕᖃᓕᒻᒪᖔᑦ ᓯᓚᐃᓐᓇᕆᔭᑦᑕ ᐊᓯᔾᔨᕈᑎᒋᔭᖏᓂᒃ 
CCAR ᑲᓇᑕᐅᑉ ᓯᓚᓕᕆᓂᖅ ᓯᓚᐃᓐᓇᒻᒨᖓᔪᓄᓪᓗ ᖃᐃᔨᓴᐃᓃᑦ 
CRL  CANDAC ᐱᖓ ᕌᒪᓐ ᓚᐄᑕᐅ (ᖃᐅᒻᒥᒐᒻᒧᑦ ᖃᐅᔨᓴᕈᑦ) 
CSA   ᑲᓇᑕᐅᑉ ᓄᓇᔾᔪᐊᑦᑕ ᓯᓚᑖᓄᑦ ᑎᒥᖓᑦ 
DIAL  ᐊᔾᔨᒌᖏᑦᑐᒥᒃ ᒥᓪᓗᐊᕆᓂᖓ ᖃᐅᒪᔪᒥᒃ ᓚᐄᑕᐅ (ᖃᐅᒻᒥᒐᒻᒧᑦ ᖃᐅᔨᓴᕈᑦ) 
ECCC ᐊᕙᑎᓕᕆᔨᑦ ᓯᓚᐅᑉ ᐊᔾᔨᒋᔪᓐᓃᓐᓂᐊᓄᑦ ᑲᓇᑕᒥ 
ERWIN E-ᓄᓇᖏᓄᑦ ᐊᓄᕆᖏᓄᑦ ᐊᒡᕕᐊᕈᑎᖃᐅᓯᖓᑦ ᖃᐅᔨᓴᐅᑦ  
FTS  ᕗᐊᕆᔭᐄ ᐊᓯᔾᔩᔪᓄᑦ ᓇᓗᓇᐃᖅᓯᔾᔪᑖ ᖃᒻᒪᒃᑕᖅᑐᒃᑯᑦ 
IASOA ᓄᓇᔾᔪᐊᒻᒥ ᐅᑭᐅᖅᑕᖅᑑᑉ ᐃᓕᖅᑯᓯᖏᑦ ᐅᔾᔨᖅᓵᖃᓐᓂᒻᒧᑦ ᓴᓚᐃᓐᓇᐅᑉ ᑭᒡᓕᐋᓂᒃ 
LIDAR ᖃᐅᒻᒫᒧᑦ ᓴᖅᑭᑕᖅ ᐊᔾᔨᒌᒋᑦᑐᑦ ᒥᓪᓗᐊᕆᔭᖏᓄᑦ ᕋᐃᑖ 
MoU  ᑎᑎᕋᖅᓯᒪᔭᑦ ᑐᑭᓯᐅᒪᖃᑎᒌᒍᑎᓄᑦ 
NDACC ᑲᑎᖅᓱᖓᔪᑦ ᕿᓂᖅᓴᐃᓂᒻᒧᑦ ᓯᓚᐃᓐᓇᐅᑉ ᑭᒡᓕᐊᑕ ᐋᖅᑭᐅᒪᓂᐊᑕ ᐊᓯᔾᔨᕈᑎᔪᓄᑦ 
NSERC ᓄᓇᒥᐅᑕᓄᑦ ᖃᐅᔨᓴᐃᓃᑦ ᓴᓇᔪᓕᕆᔨᔾᔪᐊᑦ ᖃᐅᔨᓴᖅᑎᖏᓄᑦ ᑲᑎᒪᔨᑦ ᑲᓇᑕᒥ 
OCO-2 ᖁᒻᒧᒃᑎᑕᐅᓯᒪᔪᖅ ᐆᒪᔪᕕᓂᓐᓄᑦ ᖁᙱᐊᕈᑖ - 2 
OMTI  ᐊᔾᔨᓕᐅᒐᒃᑯᑦ ᖁᑦᑎᓛᐸᓘᑉ ᐆᓇᔪᓐᓂᐊᓄᑦ ᑕᐅᑐᙳᐊᕈᑖ 
OPC  ᑕᑯᒃᓴᐅᔪᓄᑦ ᑎᒃᑕᐅᕙᓪᓕᐊᓲᑦ ᓇᐄᓴᕈᑖ 
OSIRIS  ᑕᑯᒃᓴᐅᔪᒃᑯᑦ ᕿᒥᕐᕈᐃᔾᔪᑦ ᐊᒻᒪᓗ ᑕᑯᒃᓴᐅᖏᑦᑐᒃᑯᑦ ᑕᐅᑐᙳᐊᕈᑖ ᖃᐅᔨᓴᕈᑦ 
PAHA ᑲᐴᖅᑕᖅᖢᒍ ᓯᓚᐅᑉ ᑭᒡᓕᖓ ᖁᑦᑎᒃᑑᑉ ᐅᑭᐅᖅᑕᖅᑐᐊ 
PEARL ᖁᒃᑎᒃᑑᑉ ᐅᑭᐅᖅᑕᖅᑐᐊᑕ ᐊᕙᑎᐊᑕ ᓯᓚᐃᓐᓇᖓᓂᒃ ᖃᐅᔨᓴᕝᕕᒃ ᕿᒥᕐᕈᐃᕝᕕᖓ 
PI  ᖃᐅᔨᓴᖅᑎᓪᓗᐊᖅᑕᖅ  
SAON ᑲᔪᓰᓐᓇᖅᑐᖅ ᐅᑭᐅᖅᑕᖅᑑᑉ ᐅᔾᔨᖅᓴᐃᔾᔪᑖ ᑲᑎᖅᓱᖓᕝᕕᒃ 
SAFIRE ᖄᖓᓄᑦ ᓯᓚᐃᓐᓇᐅᓪᓗ ᐊᐅᓚᓂᕆᓲᖓ, ᓯᕿᓐᓂᒻᒧᑦ ᐊᒥᖕᒥᒃᑖ ᕿᒻᒪᑯᖏᑕᓗ ᖃᐅᔨᓴᕈᑎᖏᓄᑦ 
SATI  ᓇᕆᐊᖅᑕᖏᒍᑦ ᓯᓚᐃᓐᓇᐅᑉ ᖃᐅᒪᔮᒍᑦ ᐆᓇᔪᓐᓂᐊᓄᑦ ᑕᐅᑐᙳᐊᕈᑖ  
SCOSTEP ᖃᐅᔨᓴᖅᑐᓕᕆᔨᑦ ᑲᑎᒪᔨᕋᓛᖏᑦ ᓯᕿᓂᐅᑉ−ᓄᓇᔾᔪᐊᓪᓗ ᐊᐅᓚᓂᕆᓲᖏᓄᑦ 
SMPS  ᑲᐃᕙᑉᐸᓪᓕᐊᔪᖅ ᐊᐅᓚᓲᓄᑦ ᑎᒃᑕᐅᓲᑉ ᓯᓚᒥᒃ ᐊᖏᓕᕆᔾᔪᑎᖓ  
TCCON ᑲᑎᓕᒫᖅᑐᑦ ᐆᒪᔪᕕᓃᑦ ᖁᒻᒨᖓᔪᑦ ᖃᐅᔨᓵᓄᑦ ᑲᑎᖅᓱᖓᓂᖓ 
UAV  ᐃᓄᖃᙱᑦᑐᖅ ᖃᖓᑕᓲᕋᓛᖅ ᕚᑐᒧᑦ ᒑᓯᒧᓪᓘᓐᓃᑦ  
UQAM  ᓯᓚᑦᑐᖅᓴᕝᕕᒡᔪᐊᖓ ᑯᐸᒃ ᑕᑲᓇᓂ ᒨᕆᐊᓪ 
YOPP ᐊᕐᕌᒍᖓ ᖁᒃᑎᒃᑑᑉ ᐅᑭᐅᖅᑕᖅᑐᐊᓂ ᓇᓚᐅᑦᑖᖃᓐᓂᖅ 

ᐅᐃᒍᖓ ᐊ: 
 

ᑐᓐᓂᖅᓴᒐᒃᓴᓄᑦ ᐊᑎᖃᐅᓯᖓ ᓴᖅᑭᑕᐅᓛᖅᑐᖅ ᐊᑐᓃᖓᓗᓂ ᑎᑎᕋᖅᓯᒪᓗᓂ ᐸᐃᑉᐹᒃᑯᑦ.  


